
2026-YIL – MAHALLANI RIVOJLANTIRISH VA JAMIYATNI YUKSALTIRISH YILI

DAVLAT AKTIVLARI – LONDON FOND BIRJASIDADAVLAT AKTIVLARI – LONDON FOND BIRJASIDA
2 MILLIARD 400 MILLION DOLLARLIK2 MILLIARD 400 MILLION DOLLARLIK

Shu o‘rinda savol tug‘iladi: nega 
aynan London fond birjasi? Chunki 
bu ishonchl i  va global bozorda 
e’tirofga loyiq, dunyo moliyachilarining 
diqqat-e’tiborida turadigan moliyaviy 
platformadir.

Toshkent va London fond birjalarida 
b i r  vaq tn ing  o ‘z ida  savdon ing 
boshlanishi ham mahalliy, ham xalqaro 
investor lar uchun muhim signal 
bo‘lib xizmat qildi. Fond aksiyalari 
savdoning dastlabki kunlarida kuchli 
o‘sishni ko‘rsatdi. 13-maydagi dastlabki 
joylashtirish narxi 25 dollardan 26 
dollarga, 14-mayda 27,20 dollarga 
va 15-mayda 27,25 dollarga yetdi. 
Bir necha kun ichida kuzatilgan 10 
foizlik o‘sish bozorning O‘zbekiston 
aktivlariga doimiy qiziqishini namoyish 
etdi. Investorlarning tarkibi, ayniqsa, 
ahamiyatli. “IPO”da dunyodagi eng yirik 
institutsional aktorlar – “BlackRock”, 
“Franklin Resources”, “Redwheel” va 
boshqa xalqaro kompaniyalar qatnashdi. 

Bunday institutlar odatda makroiqtisodiy 
barqarorl ik, institutsional sifat va 
o‘sish istiqbollarini batafsil tahlildan 
o‘tkazganidan so‘ng qaror qabul qiladi. 
Ularning ishtirokini O‘zbekistondagi 
iqtisodiy islohotlarga ishonchning ortib 
borayotganidan dalolat sifatida ko‘rish 
mumkin.

O‘zbekiston Respublikasi Prezidenti 
Admin is t ra ts iyas i  rahbar i  Sa ida 
Mirziyoyeva ta’kidlaganidek, yirik xalqaro 
investorlarning “IPO”da ishtirok etishi 
xalqaro hamjamiyatning mamlakat 
salohiyati va kelajagiga ishonchining 
yorqin namoyishidir. Chunki so‘nggi 
yillarda amalga oshirilgan tizimli islohotlar 
tufayli mamlakat iqtisodiyoti uch baravar 
oshdi, investorlar uchun kafolatlar 
mustahkamlandi va O‘zbekiston xalqaro 
kapital bozorida yanada ochiq va ishonchli 
sherikka aylandi. Ushbu tadbirning 
ahamiyati mamlakat chegaralaridan 
ancha tashqar ida,  dunyo 
bo‘yicha aks sado bermoqda.

Davlatimiz rahbarining xalqaro 
m a y d o n d a g i  t a s h a b b u s k o r l i g i , 
yurtimizdagi qulay investitsiyaviy 
muhit, shaffofl ik, barcha sohada 
raqamlashtirishning yuqori darajada 
joriy qil inayotgani o‘z samarasini 
bermoqda. London fond birjasida 
o‘tkazilgan tantanali marosimda xalqaro 
ekspertlar, fond bozorlari bo‘yicha 
yetakchi kompaniyalar rahbarlari buni 
alohida e’tirof etdi.

Xalqaro ekspertlarning ta’kidlashicha, 
keyingi besh yilda bunday katta miqdordagi 
davlat aktivlari London fond birjasiga 
qo‘yilmagan. O‘zbekiston ana shunday 
zalvarli qadam tashladi va o‘z aktivlarini 

xalqaro birja savdosiga chiqardi. 
Mamlakatimiz Milliy investitsiya jamg‘armasi 
aksiyalarining London fond birjasidan o‘rin 
olishi yurtimizning xalqaro kapital bozoriga 
integratsiyalashuvini yanada tezlashtiradi. 
Bu yangilik London fond birjasi ijrochi 
direktori Julia Xoggest ta’rifi bilan aytganda, 
O‘zbekistonda keyingi yillarda amalga 
oshirilayotgan iqtisodiy islohotlar, davlat 
boshqaruvi samaradorligini oshirish va 
investitsiya muhitini yaxshilash siyosatining 
yorqin isbotidir. Yana shuni alohida 
ta’kidlash lozimki, bu shunchaki moliyaviy 
bitim emas, balki O‘zbekistonning yangi 
taraqqiyot modeli – ochiq, raqobatbardosh 
va xalqaro standartlarga yo‘naltirilgan 
iqtisodiyotga o‘tayotganini anglatuvchi 
tarixiy qadam.

O‘zbekiston iqtisodiyoti tarixida ilk bor milliy aksiyalar xalqaro 
ommaviy savdoga chiqarildi. O‘zbekiston Milliy investitsiya 
jamg‘armasi “Franklin Templeton” kompaniyasi bilan hamkorlikda bir 
vaqtning o‘zida London va Toshkent fond birjalarida “IPO” jarayonini 
boshladi.

Xushxabar

O‘zbekiston Respublikasi
Oliy Majlisi Senatining

o‘n beshinchi yalpi majlisi to‘g‘risida

AXBOROT
19-may kuni Toshkent shahrida O‘zbekiston Respublikasi Oliy Majlisi 

Senatining o‘n beshinchi yalpi majlisi o‘z ishini davom ettirdi.

Unda Senat, hukumat 
a ’ z o l a r i ,  v a z i r l i k  v a 
idoralarning vakillari, mahalliy 
Kengashlarning deputatlari, 
Senat huzuridagi Yoshlar 
parlamenti a’zolari hamda 
ommaviy axborot vositalari 
xodimlari qatnashdi.

Videokonferensa loqa 
tarzida o‘tkazilgan yalpi majlisni 
O‘zbekiston Respublikasi Oliy 
Majlisi Senati Raisi Tanzila 
Norboyeva olib bordi.

Yalpi majlis Senatning 

“YouTube” tarmog‘idagi sahifasi 
orqali to‘g‘ridan-to‘g‘ri yoritib 
borildi.

Yalpi majlisning ikkinchi 
i sh  kun i  “O ‘zbek is ton 
Respublikasining ayrim qonun 
hujjatlariga kreativ iqtisodiyotni 
rivojlantirishga qaratilgan 
o‘zgartirish va qo‘shimchalar 
kiritish to‘g‘risida”gi qonun 
muhokamasidan boshlandi.

Ta ’ k i d l a n g a n i d e k , 
m a m l a k a t i m i z 
iqtisodiyotini innovatsion 

j ihatdan r ivoj lant i r ishni 
rag‘batlantirishga, mazkur 
sohadagi ijodiy salohiyatni 
i q t i s o d i y  q i y m a t g a 
aylantirishga hamda yangi 
ish o‘rinlarini yaratishga, 
yoshlar va tadbirkorlarning 
ijodiy tashabbuslarini qo‘llab-
quvvatlashga qarati lgan 
keng ko‘lamli ishlar amalga 
oshirilmoqda.

Shu bilan birga, kreativ 
i q t i s o d i y o t n i n g  i z c h i l 
rivojlantirilishini ta’minlash ushbu 

sohadagi subyektlar uchun 
yanada qulay shart-sharoitlar, 
rag‘batlantiruvchi mexanizmlar 
yaratishni va imtiyozlar berishni 
taqozo etmoqda.

Qonun bilan ayrim qonun 
hu j ja t la r iga  Madaniyat 
va san’atni rivojlantirish 
jamg‘armasi hamda Kreativ 
industriya parki rezidentlari 
t o m o n i d a n  a m a l g a 
oshiriladigan loyihalarga jalb 
qilingan mutaxassislar uchun 
ayrim soliq imtiyozlari berilishini 
nazarda tutuvchi o‘zgartirish va 
qo‘shimchalar kiritilmoqda. 

Jumladan, 2026-yildan 
2030-yilga qadar bo‘lgan 
davrda chet el kontragentlari 
qo‘shilgan qiymat solig‘i, 
to‘lov manbaida foyda solig‘i 
va jismoniy shaxslardan 
olinadigan daromad solig‘ini 
to‘lashdan ozod qilinadi. 
Bunda ushbu imtiyoz chet 
el kontragentlari kreativ 
industriya sohasiga bevosita 
bog‘liq bo‘lgan ishlarni bajarish, 
xizmatlar ko‘rsatish uchun jalb 
etilganda qo‘llanilishi 
belgilanmoqda.

Mamlakatimizda avtomobilsozlik 
sohasi r ivoj iga katta e’t ibor 
qaratilayotgani bejiz emas. Bu 
tarmoq yuqori qo‘shilgan qiymat, 
sanoat kooperatsiyasi, minglab ish 
o‘rinlari va eksport imkoniyatlarini 
kengaytirishda muhim ahamiyatga 
ega.

So‘nggi yillarda O‘zbekiston 
avtomobilsozlik sanoati raqobat va 
iste’molchi manfaatiga yo‘naltirilgan 
mutlaqo yangi bosqichga ko‘tarildi. 
O‘n yil avval avtomobil bozori 
deganda bitta ishlab chiqaruvchi 
va uzoq navbatlar tushunilgan 
bo‘lsa, bugungi kunda “Chevrolet”, 
“BYD”, “KIA” va “Hyundai” kabi 
yirik brendlar bilan hamkorlikda 
5 ta avtomobil zavodi faoliyat 
yuritmoqda.

Eng muhimi, bu o‘zgarishlarni 
aholi bevosita his qilmoqda. 
Bozorda tanlov kengaydi, uzoq 

navbatlar barham topdi. Joriy yilda 
avtomobil savdosiga 20 ta bank 
jalb qilinib, avtomobillarning 95 foizi 
bo‘lib-bo‘lib to‘lash va qulay kredit 
tizimi orqali sotildi.

Ayni paytda qo‘shni davlatlar 
u c h u n  h a m  a v t o m o b i l  v a 
butlovchi qismlar ishlab chiqarish 
rivojlanmoqda. Soha atrofida 
yangi kooperatsiya zanjir lari 
shakllanib, 10 mingdan ortiq 
yoshlar zamonaviy texnologiyalar 
asosida ishlamoqda. 300 dan 
ziyod korxonalar “Chevrolet”, 40 
ga yaqin korxonalar “KIA” va “BYD” 
uchun butlovchi qismlar yetkazib 
bermoqda.

Taqdimotda avtomobilsozlikda 
ishlab chiqarish hajmini va band 
bo‘lganlar sonini 1 milliontaga 
yetkazish masalalari ko‘rib chiqildi.

Yengil va tijorat avtomobillarini 
ishlab chiqarish hamda yig‘ish 

bo‘yicha ko‘plab loyiha takliflari 
kelib tushayotgani O‘zbekistonda 
qulay investitsiya muhiti va yuqori 
daromadli bozor shakllanayotganini 
ko‘rsatadi. Shu bilan birga, har 
bir loyiha bozor talabi va iqtisodiy 
samara asosida baholanishi, 
asosiy e’tibor tashqi bozorlarda 
raqobatbardosh bo‘lishga qaratilishi 
zarurligi ta’kidlandi.

Taqdimotda “Volkswagen” 
avtomobillarini ishlab chiqarish 
loyihasi haqida axborot berildi. 
Rejaga ko‘ra, birinchi bosqichda 
Toshkent shahrida yirik uzelli 
ishlab chiqarishni boshlash ko‘zda 
tutilgan. Keyingi bosqichda Angren 
erkin iqtisodiy zonasi hududida 
to‘liq siklda ishlab chiqarishni yo‘lga 
qo‘yish, mahalliylashtirish darajasini 
oshirish va eksport bozorlariga 
chiqish rejalashtirilgan.

B u g u n g i  g l o b a l  v a z i y a t 

avtomobilsozlik sohasiga sezilarli 
ta’sir ko‘rsatayotgani qayd etildi. 
Shu bois texnologik mustaqillikni 
ta’minlash, innovatsiyalarni joriy 
etish va eksport hamda logistika 
cheklovlariga kamroq bog‘l iq 
bo‘lgan raqobatbardosh milliy 
mahsulotlar yaratish vaqti kelgani 
ta’kidlandi.

Bu borada Andijon va Jizzaxda 
zamonaviy muhandislik maktablari 
ochilgani, yosh tadqiqotchilar va 
muhandislar shakllanayotgani, 
umuman, mahalliy mahsulotlarni 
kengaytirish va yakuniy mahsulot 
yaratish uchun zarur intellektual 
salohiyat mavjudligi ko‘rsatib o‘tildi.

Shu maqsadda “O‘zavtosanoat” 
AJ tizimida ilmiy tadqiqot va tajriba-
konstruktorlik faoliyati rivojlantirilishi 
belgilandi.

Sohadagi  yana b i r  kat ta 
imkoniyat – ehtiyot qismlar bozori 

ekani ta’kidlandi. Shu munosabat 
bilan ehtiyot qismlar bozorini 
tartibga solish, mahalliy mahsulotlar 
ulushini oshirish, sertifikatlash 
t iz imini  takomi l lasht i r ish va 
zamonaviy sinov laboratoriyalarini 
tashkil qilish zarurligi qayd etildi. 
2026-yil yakuniga qadar xalqaro 
konsalting kompaniyalarini jalb 
qilgan holda avtomobil ehtiyot 
qismlar bozorini rivojlantirish 
strategiyasini amalga oshirish 
vazifasi qo‘yildi.

Prezidentimiz avtomobilsozlik 
sanoati mamlakat iqtisodiyotining 
strategik tarmoqlaridan biri ekanini 
ta ’k id lab,  sohada raqobatn i 
kuchaytirish, mahalliylashtirishni 
c h u q u r l a s h t i r i s h ,  m i l l i y 
m u h a n d i s l i k  m a k t a b i n i 
r ivoj lant ir ish yuzasidan aniq 
topshiriqlar berdi.

 O‘zA.

AVTOMOBILSOZLIK SANOATIDA RAQOBAT KUCHAYTIRILIB, 
MAHALLIYLASHTIRISH CHUQURLASHTIRILADI

Prezident Shavkat Mirziyoyev 19-may kuni avtomobilsozlik sanoatini rivojlantirish, ishlab chiqarish quvvatlarini kengaytirish 
va tarmoq raqobatbardoshligini oshirishga qaratilgan takliflar taqdimoti bilan tanishdi.

Majlisda nizosiz ishlarni 
hal etish tartib-taomillarini 
takomillashtirishga qaratilgan 
qonun loyihasi ikkinchi 
o‘qishda moddama-modda 
ko‘rib chiqildi.

Ushbu qonun loyihasi 
bilan Fuqarolik protsessual 
va Iqtisodiy protsessual 

IJTIMOIY ADOLATNING 
AMALIY IFODASI

Davlatimiz rahbarining Bokudagi Butunjahon urbanizatsiya 
forumining 13-sessiyasi doirasida o‘tkazilgan Yetakchilar 
sammitida so‘zlagan nutqi hamda ilgari surgan tashabbuslari Yangi 
O‘zbekistonning urbanizatsiya masalasiga inson qadri, ijtimoiy adolat 
va kelajak avlodlar oldidagi mas’uliyat asosida yondashayotganini 
yana bir bor namoyon etdi.

Aks sado

Ayniqsa,  Prez ident imizn ing 
“barcha uchun uy-joy” g‘oyasiga urg‘u 
bergani partiyamiz uchun alohida 
ahamiyatga ega. Zero, munosib uy-
joy – shunchaki boshpana emas. Bu 
inson salomatligi, farzandlar ta’limi, 
oila barqarorligi, mehnat unumdorligi, 
shuningdek, shaxsning jamiyatda 
o‘zini to‘laqonli a’zo sifatida his etishi 
bilan bevosita bog‘liq ijtimoiy huquqdir.

Nutqda keltirilgan raqamlar ushbu 
yo‘nalishda amalga oshirilayotgan 
i s h l a r n i n g  k o ‘ l a m i n i  y a q q o l 
ko‘rsatib turibdi. So‘nggi o‘n yilda 
mamlakatimizda qurilayotgan uy-joylar 
sonining bir necha barobar oshgani, 
arzon uy-joy dasturlariga sezilarli 
mablag‘lar yo‘naltirilayotgani, 100 
mingga yaqin xonadonlarga huquqiy 

hujjatlar rasmiylashtirib berilgani 
– bularning barchasi odamlarning 
yillar davomida to‘planib kelgan 
hayotiy muammolariga amaliy yechim 
topilayotganidan dalolat beradi.

Shu o‘rinda yana bir muhim jihatni 
ta’kidlash lozim: urbanizatsiya faqat 
poytaxt yoki yirik shaharlarning 
rivoji bilan cheklanmasligi kerak. 
Davlatimiz rahbari tomonidan ilgari 
surilgan “mutanosib urbanizatsiya” 
tamoyilini keng joriy etish tashabbusi 
aynan shu jihatdan alohida e’tiborga 
ega. Bu kichik va o‘rta shaharlarni 
ham zamonaviy infratuzilma, ish 
o‘rinlari, sifatli ta’lim va tibbiyot 
xizmatlari, qulay transport hamda 
boy madaniy muhit bilan ta’minlash, 
hududlar o‘rtasidagi imkoniyatlar 
t a f ovu t i n i  kamay t i r i sh 
demakdir. 2

INTELLEKTUAL 
SALOHIYAT VA 

BIRDAMLIK
– TURKIY DUNYONING YANGI 
DAVRDAGI BOSH FORMULASI

Biz va jahon

Turkiy davlatlar tashkiloti 
(TDT) qardosh xalqlarni 
birlashtirgan noyob 
institutga aylandi. 
2009-yilda kengash 
sifatida tashkil etilgan 
va 2021-yilda tashkilot 
maqomini olgan mazkur 
tuzilmaning xalqaro 
nufuzi yildan-yilga ortib 
bormoqda. Umumiy maydoni 
4,25 million kvadrat kilometr va 
aholisi taxminan 160 million kishi hisoblangan 
TDT bugungi kunda turkiy dunyoning geosiyosiy 
ta’sirini kuchaytiruvchi muhim mintaqaviy 
birlikka aylanayotgani ko‘z o‘ngimizda namoyon 
bo‘lyapti.

Tu z i l m a n i n g  g l o b a l 
jarayonlardagi roli kuchayib 
borayotgan b i r  paytda 
uning kuch markazlaridan 
biri sifatidagi salohiyatini 
asoslovchi baholar tobora 
ko ‘p roq  yangramoqda . 
Boshqa dav la t la r  ham 
t a s h k i l o t g a  q i z i q i s h 
bildirayotgani, ular bilan 
muloqot uchun yangi “TDT+” 
format i  yarat i layotgani , 
qiziquvchilar orasida AQSH, 
Yaponiya, Isroil, Xitoy, Buyuk 
Britaniya va Ukraina borligi 
fikrimizni tasdiqlaydi.

Shun ingdek ,  so ‘ngg i 
yi l larda Turkiy davlatlar 
tashkiloti barqaror rivojlanish 
s u r ’ a t l a r i n i  n a m o y i s h 
etayotgan nufuzli tuzilmaga 
aylandi. Jumladan, 2025-yilda 
TDT davlat lar i  umumiy 
iqtisodiy salohiyati 2,4 trillion 
dollardan oshdi va uning 
dinamikasi global o‘sishdan 
ikki barobar yuqori bo‘ldi. 
O‘tgan yili O‘zbekistonning 
TDT mamlakatlari bilan savdo 
aylanmasi 14 foiz o‘sdi. Joriy 
yildan Turkiy investitsiya 
jamg‘armasi  operats ion 
faoliyatini boshladi. Markaziy 
banklar kengashi, “yashil” 
moliyalashtirish bo‘yicha 
Turkiy kengash ishi yo‘lga 
qo‘yildi.

Yaq inda Qozog‘ is ton 
TDTning asosiy mavzusi – 
“Sun’iy intellekt va raqamli 
r i v o j l a n i s h ”  n o r a s m i y 
sammitiga mezbonlik qildi. 
O‘zgarib borayotgan dunyo 
tartibi sharoitida uchrashuv 
nafaqat turkiy hamjamiyat 
uchun yangi yo‘nalishlarni 
belgilashga, balki Markaziy 

O s i y o  s u v e r e n i t e t i n i 
mustahkamlashga ham 
qaratilgan. Bugun qardosh 
davlatlarning siyosiy-iqtisodiy 
a l o q a l a r i  m u s t a h k a m , 
madaniy-gumanitar aloqalari 
jadal. An’anaviy sammitlarda 
umumiy manfaatlar chetda 
qolmasligi, har bir xalqning 
ovozi tiniq eshitilib, teng 
imkoniyatlar yaratilishi asosiy 
vazifaga aylandi. Turkistonda 
uyushtirilgan yig‘ilishning 
ham asosiy mohiyati shu 
tamoyildan uzoqlashmadi.

Ilgari surilgan 
hayotiy 

tashabbuslar
Turkiston shahrida bo‘lib 

o‘tgan sammitda Prezidentimiz 
Shavkat Mirziyoyev tomonidan 
ilgari surilgan tashabbuslar 
ekspertlar hamjamiyatida 
katta qiziqish uyg‘otdi . 
Mazkur takliflar turkiy dunyoni 
an’anaviy logistika markazidan 
yuqori texnologik innovatsiyalar 
makoniga aylantirish yo‘lidagi 
strategik burilish nuqtasi 
s i fat ida baholanmoqda. 
Avvalo, sun’iy intellekt bo‘yicha 
strategik hamkorlik tarmog‘ini 
shakllantirish va “Raqamli 
turkiy koridor” konsepsiyasini 
yarat ish haqidagi takl i f 
m i n t a q a n i n g  i q t i s o d i y 
xavfsizligini ta’minlashga 
qaratilgan. 

K v a n t  h i s o b l a s h 
texnologiyalarini joriy etish 
esa turkiy davlatlarga katta 
ma’ lumot lar  (Big Data) 
bilan ishlashda dunyoning 
yetakchi davlatlari bi lan 
r a q o b a t l a s h i s h 
imkonini beradi. 4

Oliy Majlis Qonunchilik
palatasida

INSON HUQUQLARI VA 
QONUNIY MANFAATLARI 

KAFOLATI
Oliy Majlis Qonunchilik palatasining navbatdagi 

majlisi bo‘lib o‘tdi. Unda mamlakatimiz ijtimoiy-
siyosiy hayotiga daxldor masalalar, jumladan, sudlar 
yuklamasini kamaytirishga, Jinoyat va Jinoyat-
protsessual kodekslariga o‘zgartirish va qo‘shimchalar 
kiritishga, ijtimoiy himoyaga muhtoj aholini manzilli 
qo‘llab-quvvatlash choralarini takomillashtirishga, 
iste’molchilar huquqlari va qonuniy manfaatlari 
himoyasini kuchaytirishga qaratilgan qator qonun 
loyihalari atroflicha ko‘rib chiqildi. Shuningdek, 
parlament nazorati faoliyatiga oid masalalar ham 
muhokama qilindi.

kodekslaridagi sud buyrug‘i 
t a r t i b i d a  k o ‘ r i l a d i g a n 
ayrim nizosiz talablarga 
o id  ish la rn ing  do i ras i 
qay ta  be lg i l anmoqda . 
Qonun loyihasi, avvalo, 
nizosiz ishlarni ko‘rishni 
osonlasht ir ishga 
qaratilgan.

Nizosiz ishlarni
hal qilish osonlashadi

kasb et ish in i 
a n g l a t a d i . 
Mazkur norma 
s u d ,  d a v l a t 
o r g a n l a r i 
hamda boshqa 
t a s h k i l o t l a r 
f a o l i y a t i d a 
insonparvarl ik 

va  ado la t  tamoyi l la r in i  yanada 
mustahkamlashga xizmat qiladi.

Shun ingdek ,  O i la  kodeks iga 
kiritilayotgan o‘zgartirishlarga ko‘ra, 
oi laviy munosabatlarda bolaning 
o‘z fikrini erkin ifoda etish huquqi 
mustahkamlanmoqda. Bu esa bolani 
faqat himoyaga muhtoj subyekt sifatida 
emas, balki fikri va qarashi inobatga 
olinadigan shaxs sifatida tan olishga 
hissa qo‘shadi.

Qonunda tazyiq va zo‘ravonlikdan 
jabr langan xot in-q iz larn i  h imoya 
qilish mexanizmlarini kuchaytirishga 

ham a loh ida  e ’ t ibor  qara t i lgan. 
Xususan,  I j t imoiy  h imoya mi l l i y 
agentligiga ushbu toifadagi fuqarolar 
manfaatlarini himoyalash maqsadida 
sudlarga davlat boj i  to‘ lamasdan 
murojaat qi l ish, shuningdek, sud 
jarayonlarida vakil orqali ishtirok etish 
huquqi berilmoqda.

Bundan tashqari, zo‘ravonlikdan 
jabrlangan shaxslarni ijtimoiy himoya 
qilish tizimi ham takomillashtirilyapti. 
Ularni maxsus markazlarga joylashtirish 
tart iblari aniq belgi lanib, bunday 
markazlarda bo‘lish davrini mehnatga 
layoqatsizlik varaqasi berish uchun 
asos sifatida tan olish amaliyoti joriy 
etilmoqda. Bu esa ijtimoiy kafolatlar 
yanada kengaytirilayotganidan dalolat 
beradi.

Ta’kidlash joizki, mazkur qonun bolalar 
va xotin-qizlar huquqlarini himoyalash 
tizimini yangi bosqichga olib chiqishga 
xizmat qiladi. Eng muhimi, “bolaning 

eng ustun manfaatlari” tamoyilining 
qonunchilikda mustahkamlanishi nafaqat 
huquqiy amaliyotda, balki jamiyatning 
bolaga munosabatida ham sifat jihatdan 
yangi yondashuvni shakllantiradi.

Zero, sog‘lom va xavfsiz ijtimoiy muhit 
– bola barkamol voyaga yetishining eng 
muhim shartlaridan biri. Shu ma’noda, 
xotin-qizlarni zo‘ravonlikdan himoya qilish 
tizimining kuchaytirilishi ham bevosita 
bolalar farovonligi va oilalar barqarorligini 
ta’minlashga ko‘mak beradi.

Yoshlar parlamenti a’zolari tomonidan 
ham qonun mazmun-mohiyatini yigit-
qizlar orasida keng targ‘ib qilish, huquqiy 
madaniyatni oshirish va navqiron 
avlodning ijtimoiy faolligini kuchaytirish 
borasida tizimli ishlar olib borilishi muhim 
ahamiyat kasb etadi.

Avazbek ARABBOYEV,
Oliy Majlis Senati huzuridagi 

Yoshlar parlamenti a’zosi.

Qonun  b i l an  mahsu lo t l a rn i  ma jbu r i y 
markirovkalash qoidalariga rioya etilishi yuzasidan 
soliq tekshiruvini soliq to‘lovchining huzuriga 
bormasdan amalga oshirishni nazarda tutuvchi 
qo‘shimcha va o‘zgartirishlar kiritilmoqda.

Xususan ,  So l i q  k odek s i da  i l ga r i  bu 
mazmundagi norma mavjud emasligi sababli 
masofaviy soliq tekshiruvi alohida nazorat shakli 
sifatida belgilanyapti. Tekshiruv markirovkalash 
qoidalarini buzish holatlari soliq organlarining 

S h u  b i l a n  b i r g a ,  o i l a v i y 
munosabatlarda ham bolaning fikrini 
inobatga olish, uning manfaatlarini 
ustuvor qo‘yish tamoyili keng joriy 
etilmoqda. Bu yondashuv BMTning Bola 
huquqlari to‘g‘risidagi konvensiyasida 
belgilangan xalqaro standartlarga 
hamohang bo‘lib, milliy qonunchilikning 
xalqaro me’yorlar asosida izchi l 
takomillashayotganini ko‘rsatadi.

Senatn ing  15-ya lp i  ma j l i s ida 
“O‘zbekiston Respublikasining ayrim 
qonun hujjatlariga bola huquqlarining 
kafolatlarini yanada kuchaytirishga 

hamda tazyiq va zo‘ravonl ikdan 
jabrlangan xotin-qizlarni himoya qilish 
tizimini takomillashtirishga qaratilgan 
o‘zgartirish va qo‘shimchalar kiritish 
to‘g‘risida”gi qonun ko‘rib chiqildi.

Mazkur hujjat inson huquqlarini 
himoya qilish, ayniqsa, bolalar va xotin-
qizlar manfaatlarini ta’minlash borasida 
amalga oshirilayotgan islohotlarning 
mantiqiy davomi sifatida e’tirof etilmoqda.

Qonun bilan qator muhim yangiliklar 
nazarda tutilgan. Avvalo, “bolaning 
eng ustun manfaatlari” tushunchasiga 
huquqiy maqom berilmoqda. Bu esa 
bolaga oid har qanday masalada, avvalo, 
uning manfaatlari ustuvor ahamiyat 

axborot tizimi orqali aniqlangan taqdirdagina 
tashkil etiladi. 

Masofaviy soliq tekshiruvi o‘tkazish to‘g‘risidagi 
nizom esa Vazirlar Mahkamasi tomonidan 
tasdiqlanadi. Masofaviy soliq tekshiruvi majburiy 
raqamli markirovkalash qoidalariga rioya etmagan 
soliq to‘lovchining shaxsiy kabinetiga soliq 
organlari tomonidan ikki marta rasmiy ogohlantirish 
yuborilganidan so‘ng o‘tkaziladi. 

Soliq organi tekshiruv materiallari ko‘rib chiqiladigan 
sana, vaqt va joy to‘g‘risida soliq to‘lovchini ularni 
ko‘rib chiqish boshlanguniga qadar kamida ikki ish 

kuni oldin xabardor qiladi. 
Tekshiruv dalolatnomasi 
soliq to‘lovchining shaxsiy 
kabinetiga elektron hujjat 
tarzida yuborilgan kun 
masofaviy soliq tekshiruvi 
muddatining tugagan kuni 
hisoblanadi.

Soliq to‘lovchining iltimosnomasi yoki soliq 
organining tashabbusi bilan tekshiruv materiallari 
videokonferensaloqa rejimida ko‘rib chiqilishi va 
uning audio-vizual tartibda yozib olingan shakli soliq 
to‘lovchiga shaxsiy kabineti orqali yetkazib berilishi 
mumkin. 

Masofaviy soliq tekshiruvi natijalari bo‘yicha qabul 
qilingan qaror uning shaxsiy kabineti orqali yuborilgan 
kundan e’tiboran bir oy o‘tgach kuchga kiradi. 

Qonun bilan tovarlarni ishlab chiqaruvchilar, 
import qiluvchilar va sotuvchilar tomonidan 
identifikatsiya vositalari orqali majburiy raqamli 
markirovkalash qoidalarini buzishi holatlari 
bo‘yicha moliyaviy javobgarlik choralari ham 
belgilanmoqda.

Qonun aho l in i  qa lbak i  va  kont ra fak t 
mahsulotlardan xoli, sifatli hamda ishonchli 
mahsulotlar bilan ta’minlash, yashirin iqtisodiyot 
ulushini yanada qisqartirish, halol va insofli 
tadbirkorlarimizga sof raqobat muhitini yaratish 
hamda soliq to‘lovchilar uchun soliq yukini 
kamaytirishga xizmat qiladi.

Qobil TURSUNOV,
Oliy Majlis Senatining

Byudjet va iqtisodiy masalalar
qo‘mitasi raisi o‘rinbosari.

TADBIRKORLAR HIMOYASIGA
QARATILGAN YANA BIR HUJJAT

Oliy Majlis Senatining 15-yalpi majlisida “Raqamli markirovkalash tizimining 
samaradorligi oshirilishi munosabati bilan O‘zbekiston Respublikasining Soliq kodeksiga 
o‘zgartirish va qo‘shimchalar kiritish to‘g‘risida”gi qonun senatorlar tomonidan 
ma’qullandi.

Munosabat

OILA BARQARORLIGINI TA’MINLASHGA 
YO‘NALTIRILGAN YANGI NORMALAR

Yurtimizda bola huquqlarini himoya qilishga qaratilgan 
qonunchilik tizimi bosqichma-bosqich modernizatsiya qilinmoqda. 
Amaldagi huquqiy mexanizmlar bolalarni zo‘ravonlikdan himoya 
qilish, ularning ta’lim olish, tibbiy xizmatlardan foydalanish 
hamda ijtimoiy qo‘llab-quvvatlash tizimidan teng foydalanishini 
ta’minlashga xizmat qilyapti.

Fikr

O‘zbekistonning AQSHdagi elchixonasi tashabbusi bilan Braziliyaning Rio-de-Janeyro shahrida ilk 
O‘zbekiston – Braziliya savdo uyi tashkil etilib, ishga tushirildi.

S e n a t  a ’ z o l a r i  o ‘ z 
chiqishlarida ushbu imtiyozlar 

faqat kreativ sohadagi ish va xizmatlarga 
qo‘llanilishi sohaga xorijiy mutaxassislarni 
jalb etish, loyihalar sifati va hajmini 
oshirish hamda milliy kreativ mahsulotlarni 
xalqaro bozorga chiqarish imkoniyatlarini 
kengaytirishga xizmat qilishini ta’kidladilar.

Shuningdek, amaliyotda kreativ 
industriya parki rezidenti maqomini 
olish uchun subyektning biznes rejasi 
ma’qullanishi va jami yillik daromadining 
kamida 80 foizi kreativ sohadagi 
faoliyatdan shakllanishi shart etib 
belgilangan. Qonun bilan esa yangi 
tashkil qilingan subyektlar uchun bu 
talab dastlabki bosqichda qo‘llanilmasligi, 
ammo moliya yili yakunlariga ko‘ra 
talablar bajarilmasa, soliq imtiyozlari 
qayta hisoblanishi va byudjetga undirilishi 
belgilanmoqda.

Senatorlar qayd etganidek, mazkur 
qonun kreativ industriyani qo‘llab-
quvvat lash,  xa lqaro hamkor l ikn i 
rivojlantirish, xalqaro va davlatlararo 
madaniy tadbirlarni samarali tashkil etish 
hamda sohada barqarorlik va adolatli 
raqobatni ta’minlashga xizmat qiladi. 

Senatorlar qonunni ma’qulladi.
Shundan  key in  “O ‘ zbek i s t on 

Respublikasining ayrim qonun hujjatlariga 
o‘zgartirish va qo‘shimchalar kiritish 
to‘g‘risida”gi qonun ko‘rib chiqildi. 

Ta’kidlanganidek, so‘nggi yillarda 
qishloq xo‘jaligini rivojlantirish, oziq-ovqat 
xavfsizligini ta’minlash, sohaga zamonaviy 
agrotexnologiyalarni joriy etish hamda 
eksport salohiyatini oshirish bo‘yicha keng 
ko‘lamli ishlar olib borilmoqda.

Qonun bilan “Urug‘chilik to‘g‘risida”gi 
va “O‘zboshimchalik bilan egallab olingan 
yer uchastkalariga hamda ularda qurilgan 
binolar va inshootlarga bo‘lgan huquqlarni 
e’tirof etish to‘g‘risida”gi qonunlarga 
Vaz i r l a r  Mahkamas i  huzur idag i 
Agrosanoat majmui ustidan nazorat qilish 
inspeksiyasining nomi aniqlashtirilishini 
nazarda tu tuvch i  o ‘zgar t i r i sh la r 
kiritilmoqda.

Shuningdek, “Davlat boji to‘g‘risida”gi 

Qonunga Qishloq xo‘jaligi 
v a z i r l i g i  h u z u r i d a g i 
Agrosanoatni rivojlantirish 
agentligi o‘zining hamda   
meva -sabzavo t ch i l i k 
yo‘nalishidagi mahsulot 
yet isht i ruvch i ,  qayta 
ish lovchi  subyekt lar, 
issiqxona xo‘jaliklarining 
huquqlari va qonuniy 
manfaatlarini  himoya 
qilish maqsadida fuqarolik, 
iqtisodiy va ma’muriy 
sudlarga berilgan ariza, 
da’vo va shikoyatlari 

yuzasidan davlat bojini to‘lashdan ozod 
etilishini nazarda tutuvchi o‘zgartirish va 
qo‘shimchalar belgilanmoqda.

S e n a t o r l a r  t o m o n i d a n  q a y d 
etilganidek, qonunning qabul qilinishi 
mamlakatimizda oziq-ovqat xavfsizligini 
ta’minlash, meva-sabzavotchilik sohasini 
davlat tomonidan qo‘llab-quvvatlash, 
agrar sohadagi respublika ijro etuvchi 
hokimiyat organlarining yaxlit tizimini 
shakllantirishga xizmat qiladi.

Muhokama yakunida senatorlar 
qonunni ma’qulladi.

Senatning o‘n beshinchi yalpi majlisida 
“O‘zbekiston Respublikasining Yangi 
taraqqiyot banki to‘g‘risidagi Bitimga 
(Fortaleza, 2014-yil 15-iyul) qo‘shilishi 
haqida”gi qonun muhokama qilindi.

Ta’kidlanganidek, Bitimning asosiy 
maqsadi – investitsiya faoliyati orqali 
ishtirokchi davlatlarning o‘zaro savdo-
iqtisodiy va investitsiyaviy aloqalarini 
kengaytirishga ko‘maklashish.

Yangi taraqqiyot bankiga a’zo bo‘lish 
mamlakatimiz uchun xorijiy investitsiyalarni 
jalb qilish, infratuzilma va barqaror 
rivojlanish sohalaridagi yirik loyihalarni 
moliyalashtirish imkoniyatlarini kengaytiradi. 

Bank davlat va xususiy sektor 
loyihalarini qo‘llab-quvvatlash maqsadida 
kreditlar ajratish, kafolatlar berish va 
investitsiya kiritish kabi zamonaviy 
moliyaviy instrumentlardan foydalanadi.

Senatorlarning fikricha, qonunning 
q a b u l  q i l i n i s h i  O ‘ z b e k i s t o n 
Respublikasining xalqaro moliyaviy 
institutlar bilan hamkorligini kengaytirish, 
investitsiyalarni jalb etish va iqtisodiyot 
tarmoqlarini modernizatsiya qilishga, 
shuningdek, mamlakatning barqaror 
iqtisodiy o‘sishini ta’minlash hamda 
infratuzilmani rivojlantirishga xizmat qiladi.

Senatorlar qonunni ma’qulladi.
Shun ingdek ,  Sena tn ing  ya lp i 

majlisida “Umumiy harbiy majburiyat va 
harbiy xizmat to‘g‘risida”gi O‘zbekiston 
Respublikasi Qonuniga qo‘shimcha va 
o‘zgartirishlar kiritish haqida”gi qonun 
ko‘rib chiqildi.

Mazkur qonun bilan harbiy xizmatga 
majburlar va chaqiriluvchilar to‘g‘risidagi 
axborotni real vaqt rejimida idoralararo 
integratsiyalashuv platformasi orqali 
almashish, harbiy ro‘yxatga olish tizimini 
takomillashtirish hamda serjantlar tarkibi 
uchun yangi harbiy unvonlarni joriy etish 
nazarda tutilgan.

Qonunning bu kabi ko‘plab ijobiy 
jihatlariga qaramasdan, senatorlar, 
mutasaddi vazirlik va idoralar vakillari hamda 
ekspertlar tomonidan qonunning ayrim 
normalari amaldagi qonunchilik hujjatlari 
talablari va huquqni qo‘llash amaliyotiga to‘liq 
muvofiq emasligi qayd etildi.

Xususan,  davlat  organlar in ing 
vakolatlari, harbiy ro‘yxatni yuritish 
tartibi, idoralararo axborot almashinuvi 
hamda fuqarolar huquqlariga daxldor 
ayrim normalarni qayta ishlash zarurligi 
ta’kidlandi.

Shuningdek, qonun qabul qilinishi 
munosabati bilan boshqa normativ-
huquqiy hujjatlarga kiritilishi lozim bo‘lgan 
o‘zgartirish va qo‘shimchalar yetarlicha 
tahlil qilinmagani qayd etildi.

Senatorlar bu kabi holatlar normativ-
huquqiy hujjatlar barqarorligiga salbiy 
ta’sir ko‘rsatishi, huquqni qo‘llash 
amaliyotida qiyinchiliklar tug‘dirishi 
mumkinligiga e’tibor qaratdi.

Senatorlar qonunni rad etish to‘g‘risida 
qaror qabul qildi.

Senatning yalpi majlisida qurilish 
va uy-joy kommunal xo‘jaligi vaziri 
Sh. Hidoyatovga qurilish sohasida 
korrupsiyaning oldini olish qonunchiligiga 
rioya qilish yuzasidan parlament so‘rovi 
yuborish masalasi ham muhokama qilindi. 

Ta’kidlanganidek, Yangi O‘zbekistonda 
qurilish sohasi iqtisodiyotning drayveri 
sifatida belgilanib, sohani raqamlashtirish, 
ochiqlik va shaffoflikni ta’minlash borasida 
izchil islohotlar amalga oshirilmoqda. 

Shu bilan birga, sohada inson qadrini 
ulug‘lashga va qonun ustuvorligini 
ta’minlashga, korrupsiya va manfaatlar 
to‘qnashuvini bartaraf etishga to‘sqinlik 
qilayotgan ayrim tizimli muammolar ham 
saqlanib qolayotganligi kuzatilmoqda.

Xususan, sohada moliyaviy intizomni 
mustahkamlash  hamda mansab 
vakolatlarini suiiste’mol qilish holatlariga 
chek qo‘yish maqsadida ichki nazorat 
mexanizmlarini tubdan qayta ko‘rib 
chiqish va kuchaytirish zarurati mavjud. 

Tahlillar qurilish obyektlarida xavfsizlik 
texnikasi talablariga qat’iy rioya etish 
va inson hayotini muhofaza qilish eng 
ustuvor vazifa ekanini ko‘rsatmoqda. 
Shu sababli bu borada nazorat tizimini 
takomil lashtir ish bo‘yicha vazir l ik 
zimmasiga qat’iy vazifalar qo‘yilishi 
ta’kidlandi.

Sohada aholidan kelib tushayotgan 
shikoyatlarni ko‘rib chiqish samarasizligi 
borasida keskin e’tirozlar bildirilib, 
fuqarolarning huquqlarini ta’minlashda 
byurokratik to‘siqlarni bartaraf qilish 
zarurligi qayd etildi.

Ma’nan eskirgan ayrim shaharsozlik 
normalar i  va qoidalar in i  xalqaro 
standartlar asosida tezkorlik bilan 
xatlovdan o‘tkazish va yangilash zarurligi 
alohida ta’kidlandi.

Shuningdek, parlament so‘rovida 
vazirlikdan korrupsiyaga chek qo‘yish, 
davlat xaridlarida shaffoflikni ta’minlash, 
qurilish sifatini nazorat qilish va ishchilar 

uchun xavfsiz mehnat sharoitlarini 
yaratish bo‘yicha ko‘rilayotgan chora-
tadbirlar yuzasidan asoslantiri lgan 
tushuntirish berish talabi qo‘yildi. 

Muhokama yakunlari yuzasidan 
Senatning tegishli parlament so‘rovini 
yuborish to‘g‘risidagi qarori qabul qilindi.

Oliy Majlis Senatining yalpi majlisida 
Vazirlar Mahkamasiga mamlakatimizda 
tabiiy, texnogen va ekologik xususiyatli 
favqulodda vaziyatlar monitoringi holati 
yuzasidan parlament so‘rovi yuborish 
masalasi ko‘rib chiqildi.

Majlisda ta’kidlanganidek, so‘nggi 
yillarda aholi va hududlarni tabiiy ofatlar 
hamda texnogen avariyalardan muhofaza 
qilish borasida keng ko‘lamli islohotlar 
amalga oshirilmoqda. Xususan, sohani 
rivojlantirishga qaratilgan qator farmon 
va qarorlar qabul qilinib, favqulodda 
vaziyatlardan muhofaza qilish tizimi yangi 
bosqichga olib chiqilmoqda.

Shu bilan birga, amalga oshirilgan 
tahlillar sohada qator tizimli muammolar 
saqlanib qolayotganini  ko‘rsatdi . 
Jumladan, favqulodda vaziyat lar 
monitoringi, axborot almashinuvi va 
prognozlash tizimini to‘liq yo‘lga qo‘yish, 
idoralararo integratsiyani ta’minlash, 
ilmiy tadqiqot faoliyatini rivojlantirish 
hamda malakali kadrlar bilan ta’minlash 
masalalari dolzarbligicha qolmoqda.

Qayd etilganidek, 2025-yil davomida 
mamlakatimizda 82 ta favqulodda vaziyat 
yuz berib, ular oqibatida insonlar halok 
bo‘lgan va jarohatlangan. Shuningdek, 
yong‘inlar va gaz-havo aralashmalari 
chaqnashi bilan bog‘liq holatlar soni ham 
oshgani tashvish uyg‘otmoqda.

Senatorlar o‘z chiqishlarida favqulodda 
vaziyatlarning oldini olish, ularni barvaqt 
aniqlash va oqibatlarini kamaytirish 
bo‘yicha ishlar samaradorligini oshirish 
zarurligiga alohida e’tibor qaratdi.

Muhokama yakunida Senatning 
Vazirlar Mahkamasiga mamlakatimizda 
tabiiy, texnogen va ekologik xususiyatli 

f a v q u l o d d a 
v a z i y a t l a r 
monitoringi holati 
yuzasidan parlament 
so ‘ rov i  yubor ish 
to‘g‘risidagi qarori 
qabul qilindi.

P a r l a m e n t 
yuqori palatasining 
15-yalpi majlisida 
Oliy Majlisning Bola 
huquqlari bo‘yicha 
vakilining (Bolalar 
ombudsmanining) 
2 0 2 5 - y i l d a 
b o l a  h u q u q l a r i 
t o ‘ g ‘ r i s i d a g i 

qonunchilikka davlat organlari, shu 
jumladan, huquqni muhofaza qiluvchi 
organlar tomonidan rioya etilishi holati 
haqidagi ma’ruzasi muhokama qilindi.

Ta’kidlanganidek, 2025-yilda Bolalar 
ombudsmani nomiga O‘zbekiston 
Respublikasi fuqarolari, xorijiy davlatlar 
fuqarolari va ombudsmanlari, fuqaroligi 
bo‘lmagan shaxslar, jamoat tashkilotlari va 
boshqa yuridik shaxslar tomonidan 1 934 
ta murojaat kelib tushgan bo‘lib, ularning 
509 tasi ijobiy hal qilingan hamda 708 tasi 
bo‘yicha huquqiy tushuntirishlar berilgan.

Murojaatlar eng ko‘pi Toshkent shahri 
(470 ta), Surxondaryo (254 ta) va Toshkent 
viloyatlari (236 ta) hissasiga to‘g‘ri keladi.

Shuningdek, 2025-yilda Bola huquqlari 
bo‘yicha vakilning 35 ta shaxsiy qabulida 
141 nafar fuqaro murojaati ko‘rib 
chiqilgan.

Murojaatlar tahlili va monitoring faoliyati 
asosida davlat organlari tomonidan 
bola huquqlari va qonuniy manfaatlari 
buzilishiga yo‘l qo‘yilganligi yuzasidan 
3 ta ogohlantirish, 6 ta taqdimnoma, 25 ta 
xulosa va 3  ta sud hujjati ustidan protest 
keltirish to‘g‘risida iltimosnoma kiritilgan.

Murojaatlarni o‘rganish natijasida 
aniqlangan bolalarga nisbatan sodir etilgan 
zo‘ravonlik holatlari yuzasidan 19 ta jinoyat 
ishi hamda 26 ta ma’muriy ish qo‘zg‘atilgan. 
Bundan tashqari, 20  ta jinoyat ishini 

O‘zbekiston Respublikasi Oliy Majlisi Senatining
o‘n beshinchi yalpi majlisi to‘g‘risida

qo‘zg‘atishni rad qilish haqida qaror bekor 
qilinib, qo‘shimcha tergovga qadar tekshiruv 
olib borish uchun yuborilgan.

Internet tarmog‘ ida o‘ tkazi lgan 
monitoring natijasida aniqlangan bola 
huquqlarining buzilishiga oid holatlar 
yuzasidan 23 ta jinoyat ishi hamda 28 ta 
ma’muriy ish qo‘zg‘atilishi ta’minlangan.

Ta’lim muassasalarida bolaga jismoniy 
jazo qo‘llaganligi, o‘z kasbiy faoliyatiga 
sovuqqonlik bilan qaraganligi uchun 15 
nafar pedagog xodimga ma’muriy jazo, 
bolaga qo‘pol muomalada bo‘lganligi 
uchun esa 6  nafar pedagog xodimga 
nisbatan intizomiy jazo chorasi qo‘llanilgan. 
Shuningdek, bolaga oid qonunchilik 
buzilishiga yo‘l qo‘yganlik uchun huquqni 
muhofaza qiluvchi organning 2 nafar 
xodimiga nisbatan intizomiy jazo 
belgilangan.

Senatorlar tomonidan bola huquqlari 
va qonuniy manfaatlarini ta’minlash 
sohasidagi islohotlar hamda bola 
huquqlari to‘g‘risidagi qonunchilikka 
davlat organlari tomonidan rioya etilishi 
yuzasidan qator fikr va takliflar bildirildi.

Muhokama yakunida Senatning tegishli 
qarori qabul qilindi.

Sena tn ing  15 -ya lp i  ma j l i s i da 
O‘zbekiston Respublikasi Oliy sudi 
tarkibiga o‘zgartirishlar kiritish to‘g‘risidagi 
masala ko‘rib chiqildi.

Oliy Majlis Senatining mazkur masala 
yuzasidan qabul qil ingan qaroriga 
muvofiq Kaxramon Mirsafayev va Maxfirat 
Ochilova o‘n yillik muddatga O‘zbekiston 
Respublikasi Oliy sudining sudyasi 
lavozimiga saylandi.

Boshqa ishga o‘tganligi munosabati 
bilan I. Boltaxodjayeva, B. Israilov, G. 
Parpiyeva, J. Rasulov, N. Rasulov, N. 
Raxmonov, shuningdek, o‘z arizasiga 
binoan Sh. Boliyev, B. Tangabayev, N. 
Xadjimatov O‘zbekiston Respublikasi Oliy 
sudining sudyasi lavozimidan ozod etildi.

Parlament yuqori palatasi a’zolari 
O‘zbekiston Respublikasi Oliy Majlisi 
Senati Kengashining qarorlarini tasdiqlash 
masalasini ham muhokama qildi va 
Senatning tegishli qarori qabul qilindi.

Yalpi majlisda jamiyat hayotining 
barcha sohalari huquqiy asoslarini 
mustahkamlashga hamda mamlakatimizda 
amalga oshirilayotgan keng ko‘lamli 
islohotlar samaradorligini oshirishga, 
xalqaro hamkorlikni rivojlantirishga 
qaratilgan 20 ta masala, shu jumladan, 15 
ta qonun ko‘rib chiqildi.

Shu bilan O‘zbekiston Respublikasi 
Oliy Majlisi Senatining o‘n beshinchi yalpi 
majlisi yakunlandi.

O‘zbekiston Respublikasi
Oliy Majlisi Senati 

Axborot xizmati.

IJTIMOIY 
ADOLATNING AMALIY 

IFODASI

Zotan, ijtimoiy 
adolat ,  avvalo, 
i nson  qayerda 

yashashidan qat’i nazar, teng 
imkoniyatlarga ega bo‘lishi 
bilan o‘lchanadi. “Yangi 
O‘zbekiston” massivlarining 
mamlakatimizning barcha 
hududida barpo etilayotgani, 
shubhasiz, hududiy adolatni 
ta’minlash yo‘lidagi izchil va 
amaliy qadamdir.

Davlatimiz rahbarining 
“Aqlli va xavfsiz shaharlar 
alyansi”ni tashki l  et ish 
tashabbusi ham bugungi davr 
talablariga to‘la mos keladi. 
Raqamli  texnologiyalar 
shahar boshqaruvini shaffof, 
tezkor va ahol i  uchun 
qulay qilishga, fuqarolarga 
ko‘rsatilayotgan xizmatlar 
sifatini oshirishga hissa 
qo‘shadi.

E k o l o g i k  b a r q a r o r 
shaharlar masalasiga ham 
alohida e’tibor qaratilgani 
n i h o y a t d a  m u h i m . 
“Yashi l  makon”,  “Toza 
havo” dasturlari hamda 
s h a h a r l a r d a  y a s h i l l i k 
darajasini oshirish bo‘yicha 
b e l g i l a n g a n  v a z i f a l a r 
bugungi va kelajak avlodlar 
salomatligi bilan bevosita 
bog‘liq. 

Shu ma’noda, BMT-
Habitatning “Yashil shahar” 
xalqaro mukofotini ta’sis 
etish tashabbusi nafaqat 

ramziy, balki chuqur amaliy 
ahamiyatga ega. Ushbu 
tashabbus shaharlarni ekologik 
mas’uliyat, “yashil” infratuzilma, 
energ iya  te jamkor l ig i , 
chiqindilarni boshqarish va 
aholi salomatligi mezonlari 
asosida sog‘lom raqobatga 
undaydi hamda mamlakatlar 
va shaharlar o‘rtasidagi ilg‘or 
tajriba almashinuvini yangi 
pog‘onaga ko‘taradi.

Butunjahon urbanizatsiya 
forumining 15-sessiyasini 
2030-yilda Yangi Toshkent 
s h a h r i d a  o ‘ t k a z i s h 
h a m d a  u n i n g  b o s h 
mavzusini “Shaharlarning 
barqaror  r ivo j lanishida 
m a h a l l a  i n s t i t u t i n i n g 
o‘rni” deb belgilash taklifi 
mamlakatimizning mill iy 
boshqaruv tajribasini xalqaro 
minbarga o l ib  ch iq ish 
yo‘l idagi muhim qadam 
bo‘ladi. Zotan, mahalla – 
xalqimiz uchun shunchaki 
ma’muriy tuzilma emas, balki 
ijtimoiy hamjihatlik, o‘zaro 
ko‘mak, tarbiya, mas’uliyat va 
jamoatchilik nazorati maktabi.

Bokuda ilgari surilgan 
t a s h a b b u s l a r  Ya n g i 
O‘zbekistonning xalqaro 
m a y d o n d a g i  n u f u z i n i 
yanada oshird i  hamda 
mamlakat imizda inson 
q a d r i g a  a s o s l a n g a n , 
zamonaviy  va adolat l i 
shaharsozl ik siyosatiga 
yangi sur’at va mazmun 
bag‘ishlaydi.

Robaxon MAHMUDOVA,
Oliy Majlis Qonunchilik 

palatasidagi
“Adolat” SDP fraksiyasi 

rahbari.

O‘zbekiston mahallalari uyushmasi tashabbusi asosida Qurbon hayiti munosabati bilan 23-24-may kunlari
qabristonlar atrofini tozalash va obod qilish maqsadida hashar uyushtiriladi.

Jumladan, endi ijara to‘lovlari, 
ko‘p kvartirali uylardagi joylarning 

mulkdorlaridan majburiy badallar va to‘lovlar, 
kommunal va aloqa xizmatlari bo‘yicha 
qarzdorlikni undirish bilan bog‘liq talablarning 
miqdori bazaviy hisoblash miqdorining ming 
baravaridan ko‘p bo‘lgan taqdirda sud tomonidan 
buyruq tartibida ko‘rib chiqiladi. Mazkur 
miqdordan kam bo‘lgan nizosiz talablarga doir 
ishlar esa notariuslar tomonidan ko‘rib chiqiladi.

Loyiha bilan “Davlat boji to‘g‘risida”gi Qonunda 
ijro xatlarini yozib berganlik uchun undiriladigan 
summaning miqdori notarius tomonidan bunday 
notarial harakatni amalga oshirganlik uchun 
sarflanadigan haqiqiy xarajatlar miqdoriga 
muvofiqlashtirilmoqda.

Muhammad VALIYEV,
Korrupsiyaga qarshi kurashish va
sud-huquq masalalari qo‘mitasi a’zosi:

–  Q o n u n 
l o y i h a s i n i n g 
ahamiyatli tomoniga 
to‘xtaladigan bo‘lsak, 
uning eng muhim jihati 
– nizosiz talablarni 
hal  et ish tar t ib in i 
soddalashtirish. Bu 
orqali fuqarolar va 
tadbirkorlar ortiqcha ovoragarchiliklarsiz, 
qisqa muddatda o‘z huquqlarini himoya qilish 
imkoniga ega bo‘ladi. Nizosiz ishlar bo‘yicha 
ayrim talablarning notariuslar tomonidan 
ko‘rib chiqilishi sudlarning ish hajmini 
kamaytiradi. Natijada sudlar murakkab 
nizolarni ko‘rib chiqishga ko‘proq vaqt va 
resurs ajrata oladi. Ushbu hujjat sud tizimi 
samaradorligini oshirish, notarial xizmatlar 
sifatini yaxshilash hamda nizosiz talablarni 
hal etishda qulay va tezkor mexanizm 
yaratishga xizmat qiladi.

Muhokamalardan so‘ng qonun loyihasi 
deputatlar tomonidan ikkinchi o‘qishda qabul 
qilindi.

Davlat chegarasini buzganlik 
uchun javobgarlik kuchaytiriladi

Davlat chegarasini muhofaza qilish va uning 
daxlsizligini ta’minlashga qaratilgan qonun 
loyihasi ikkinchi o‘qishda obdan muhokama 
qilindi.

Hujjat bilan Jinoyat hamda Jinoyat-protsessual 
kodekslariga tegishli o‘zgartirish va qo‘shimchalar 
kiritilmoqda.

Loyihaga muvofiq, yer ostida noqonuniy 
barpo eti lgan inshootlar, tunnellar yoki 
boshqa infratuzilma obyektidan foydalangan 
holda sodir etilgan bojxona qonunchiligini 
buzish holatlari og‘irlashtiruvchi holat sifatida 
belgilanmoqda.

Shuningdek, bunday inshootlar va tunnellar 
orqali qonunga xilof ravishda chet elga chiqish, 
O‘zbekiston Respublikasiga kirish yoki davlat 
chegarasini kesib o‘tish holatlari uchun ham 
javobgarlik kuchaytirilyapti.

Qonun loyihasida davlat chegarasi orqali 
yer ostida noqonuniy inshootlar va tunnellar 
qurilishiga yoki boshqa infratuzilma obyekti 
barpo etilishiga bila turib shart-sharoit yaratish, 
ulardan foydalanish, shuningdek, ushbu faoliyatni 
moliyalashtirish uchun alohida jinoiy javobgarlik 
belgilanmoqda.

Gulchehra TOJIBOYEVA,
Xalqaro ishlar, mudofaa va xavfsizlik 
masalalari qo‘mitasi a’zosi:

– Mazkur qonun 
loy ihas i  bugung i 
k u n d a  d o l z a r b 
ahamiyatga ega bo‘lib, 
mamlakat xavfsizligini 
mustahkamlash, davlat 
chegarasi orqali sodir 
etiladigan noqonuniy 
h a r a k a t l a r n i n g 
oldini olish, bojxona 
qonunchiligi buzilishiga qarshi ta’sirchan huquqiy 
mexanizmlarni kuchaytirishga qaratilgan.

Qonun loyihasi deputatlar tomonidan qabul 
qilindi va Senatga yuborildi.

Ijtimoiy himoyaga muhtoj aholi 
qo‘llab-quvvatlanadi

Deputatlar aholining ijtimoiy himoyaga muhtoj 
qatlamlarini davlat tomonidan qo‘llab-quvvatlash 
tizimini yanada takomillashtirishga qaratilgan 
qonun loyihasini ikkinchi o‘qishda moddama-
modda ko‘rib chiqdi.

Qonun loyihasi bilan nogironligi bo‘lgan 
shaxslarning huquqlarini xalqaro standartlar 
asosida yanada mustahkamlash, ularning odil 
sudlovdan to‘liq va teng foydalanishini ta’minlash, 
ijtimoiy himoya tizimini manzilli va samarali 
tashkil etish nazarda tutilmoqda. Xususan, 
loyihada “Ijtimoiy reyestr”ga kiritilgan oilalarni 
davlat tomonidan qo‘llab-quvvatlashning yagona 
mexanizmini joriy etish taklif qilinmoqda.

Unga muvofiq ijtimoiy xizmatlar, nafaqalar, 
imtiyozlar va boshqa kafolatlar “Ijtimoiy reyestr”ga 
kiritilgan oilalarga taqdim etiladi. Bundan 
tashqari, Soliq kodeksiga nogironligi bo‘lgan 
shaxslarni ish bilan ta’minlashni rag‘batlantiruvchi 
qator imtiyozlar kiritilmoqda. Jumladan, I va 
II guruh nogironligi bo‘lgan shaxslarni ishga 
qabul qilgan yuridik shaxslar uchun ijtimoiy soliq 
stavkasi 1 foiz etib belgilanmoqda. Nogironligi 
bo‘lgan xodimlarga yordam ko‘rsatish bilan 

bog‘liq ayrim xarajatlarni soliq bazasidan 
chegirish nazarda tutilmoqda. 

Shuningdek, nogironligi bo‘lgan shaxslar 
mehnat qilayotgan korxonalar uchun mol-mulk 
va yer solig‘i bo‘yicha qo‘shimcha yengilliklar 
berish taklif etilmoqda. Ijtimoiy himoya milliy 
agentligining hududiy bo‘linmalariga ortiqcha 
to‘langan nafaqalarni undirish yuzasidan sudga 
murojaat qilishda davlat bojini to‘lashdan ozod 
etish belgilanyapti.

Majlisda qonun loyihasini ikkinchi o‘qishga 
tayyorlash jarayonida qator tahririy va yuridik 
tuzatishlar kiritilgani, ayrim normalar deputatlarning 
takliflari asosida takomillashtirilgani qayd etildi. 

Muhokamalarda qator savol va takliflar o‘rtaga 
tashlandi.

Shuhrat YOQUBOV,
“Adolat” SDP fraksiyasi a’zosi: 

– Qonun loyihasining 
2 2 - m o d d a s i d a 
“Nogironligi bo‘lgan 
shaxslarning huquqlari 
to‘g‘risida”gi Qonunning 
6 va 18-moddalarining 
b i r inch i  q ismidag i 
“taqiqlanadi” degan 
so‘zdan keyin “va 

qonunchilikka muvofiq javobgarlikka sabab 
bo‘ladi” degan so‘zlar bilan to‘ldirish taklif 
etilmoqda. Fikrimizcha, ushbu hujjatga 
bunday tahrirdagi qo‘shimcha kiritish zarurati 
mavjud emas. Chunki yuqoridagi Qonunning 
45-moddasida nogironligi bo‘lgan shaxslarning 
huquqlari to‘g‘risidagi qonunchilikni buzganlik 
uchun javobgarlik belgilangan. Ushbu 
holatda javobgarlik umumiy tarzda mazkur 
normalar bilan belgilanadi. Shu bois bu 
qo‘shimchalarning ortiqcha yuki bo‘lmaganligi 
uchun chiqarib tashlashni taklif qilaman.

Bu bo‘yicha siyosiy partiyalar fraksiyalari 
a’zolari, qonun tashabbuskorlari o‘z fikr-
mu lohaza la r in i  b i ld i r ib  o ‘ td i .  Q izg ‘ in 
muhokamalardan so‘ng deputat taklifi qo‘llab-
quvvatlandi. 

Majlisda qonun loyihasi ijtimoiy ehtiyojmand 
aholi qatlamlari uchun qo‘shimcha imkoniyatlar 
yaratishi alohida ta’kidlanib, uchinchi o‘qishda 
qabul qilindi va Senatga yuborildi.

Nuqsonli tovarni almashtirish 
tartibi aniq belgilab qo‘yilmoqda

Majlisda “Iste’molchilarning huquqlarini 
himoya qi l ish to‘g‘r isida”gi O‘zbekiston 
Respublikasi Qonunining 14-moddasiga 
o‘zgartirish va qo‘shimchalar kiritish haqida”gi 
qonun loyihasi birinchi o‘qishda muhokama 
qilindi.

Ushbu qonun loyihasi iste’molchilarning 
qonuniy manfaatlarini yanada ishonchli himoya 
qilish, ayniqsa, nuqsonli tovarlarni almashtirish 
jarayonidagi huquqiy bo‘shliqlarni bartaraf etishga 
qaratilgan.

Qayd qilinganidek, amaldagi qonunchilikda 
nuqsonli tovarni almashtirish jarayonida 
tovar sifatini qo‘shimcha tekshirish asoslari 
va tartib-taomillari aniq belgilanmagan. Bu 
ayr im holat larda tovarn i  a lmasht i r ish 
muddatining asossiz cho‘zilishiga, natijada 
esa iste’molchilarning haqli e’tirozlariga sabab 
bo‘lmoqda.

Qonun loyihasi bilan “Iste’molchilarning 
huquqlar ini  himoya qi l ish to‘g‘r is ida”gi 
Qonunning 14-moddasi tegishli normalar bilan 
to‘ldirilmoqda. Unga ko‘ra, iste’molchi tovarning 
ishlab chiqarilishi, tuzilishi yoki tarkibiga oid 
kamchiliklarni aniqlagan taqdirda, sotuvchi yoki 
ishlab chiqaruvchi aynan shunday markali tovar 
mavjud bo‘lsa, uni darhol almashtirib berishi shart 
bo‘ladi. Amaldagi tartibga ko‘ra, 7 kun ichida 
almashtirilishi belgilangan.

Loyihada qo‘shimcha tekshirish o‘tkazish 
asoslari ham aniq belgilab qo‘yilmoqda. 
Jumladan, tovardagi nuqsonlar iste’molchiga 
tovar realizatsiya qilinganidan keyin saqlash 
yoki foydalanish qoidalarining buzilishi yoxud 
uchinchi shaxslarning harakatlari natijasida kelib 
chiqqan bo‘lishi mumkinligini tashqi ko‘rinishidan 
aniqlash imkoni bo‘lmagan holatlarda qo‘shimcha 
tekshiruv o‘tkaziladi.

Mahsulot sifatini qo‘shimcha tekshirish bilan 
bog‘liq xarajatlar sotuvchi yoki ishlab chiqaruvchi 
tomonidan qoplanadi. Biroq tekshirish natijasida 
tovarda nuqson mavjud emasligi yoki nuqson 
iste’molchining qoidalarni buzishi yoxud uchinchi 
shaxslar harakati oqibatida kelib chiqqanligi 
aniqlansa, ushbu xarajatlar iste’molchi tomonidan 
qoplanishi belgilanmoqda.

Hujjatda iste’molchining huquqlari ham aniq 
belgilab qo‘yilyapti. Xususan, u shaxsan yoki 
o‘z vakili orqali tovar nuqsonining kelib chiqish 
sabablarini tekshirish jarayonida ishtirok etish, 
tekshiruv vaqti va joyi haqida oldindan xabardor 
qilinishi hamda o‘z mablag‘lari hisobidan mustaqil 

tekshiruv o‘tkazishni talab 
etish huquqiga ega bo‘ladi.

Majlisda qonun loyihasi 
b i r inchi  o ‘q ishda qabul 
qil inganidan so‘ng unga 
mas ’u l  –  Tadb i rko r l i k , 
raqobatni rivojlantirish va 
sanoat masalalari qo‘mitasi 
taklifiga ko‘ra, ushbu hujjat 
ikkinchi o‘qishda moddama-
modda ko‘rib chiqildi. Qator 
savollar o‘rtaga tashlandi. 

J u m l a d a n ,  “ A d o l a t ” 
SDP fraksiyasi  a ’zolar i 
“ I s t e ’ m o l c h i l a r n i n g 
huquqlarini himoya qilish 

to‘g‘risida”gi Qonunning 14-moddasi birinchi 
qismiga kiritilayotgan qo‘shimcha normalar, 
ya’ni “agar aynan shunday markali (modelli, 
artikulli) tovar unda mavjud bo‘lsa” degan jumla 
mantiqan to‘g‘ri emasligi va bu amaliyotda 
iste’molchilar zarariga ishlashi mumkinligini qayd 
etdi. Shuningdek, ushbu moddaning beshinchi 
qismida “Ayni shunday markali (modelli, artikulli) 
tovar bo‘lmagan taqdirda, iste’molchining 
almashtirib berish xususidagi talabi da’vo qilingan 
paytdan e’tiboran bir oy ichida qondirilishi kerak” 
mazmunidagi norma mavjudligi, agar haqiqatda 
ham sotuvchida bunday markali tovar bo‘lmasa, 
shu qism tartibga solinishi kerakligi ta’kidlandi. 

Majlisda bu bo‘yicha qizg‘in fikr-mulohazalar 
bildirildi. O‘zLiDeP fraksiyasi a’zolari qo‘mita 
tahririni qo‘llab-quvvatlab, “tovar mavjud bo‘lsa” 
degan jumlani chiqarib tashlash huquqiy ziddiyat 
keltirib chiqarishini bildirdi. Ularning ta’kidlashicha, 
bu holda moddaning birinchi va beshinchi qismlari 
o‘zaro qarama-qarshi bo‘lib qoladi. 

Qizg‘in tortishuvlardan so‘ng qonun loyihasi 
deputatlar tomonidan qabul qilindi va Senatga 
yuborildi.

Fuqarolar va fuqaroligi 
bo‘lmagan shaxslarning

huquqlari muhofaza qilinadi
Deputatlar “Shaxsga doir ma’lumotlar 

almashinuvi sohasidagi ma’muriy masalalar 
bo‘yicha o‘zaro huquqiy yordam to‘g‘risidagi 
Bitimni (2020-yil 18-dekabr) ratifikatsiya qilish 
haqida”gi qonun loyihasini ko‘rib chiqdi.

Ta ’ k i d l angan idek ,  so ‘ngg i  y i l l a rda 
O‘zbekistonning Mustaqil Davlatlar Hamdo‘stligi 
ishtirokchi davlatlari bilan siyosiy, iqtisodiy, 
madaniy va xavfsizlikka oid hamkorlik aloqalari 
muvafaqqiyatli tarzda rivojlanmoqda.

Ushbu qonun loyihasida Shaxsga doir 
ma’lumotlarni almashishda Ma’muriy masalalar 
bo‘yicha o‘zaro huquqiy yordam to‘g‘risidagi 
Bitimni (2020-yil 18-dekabr) ratifikatsiya qilish 
nazarda tutilmoqda.

Bitimga muvofiq har bir tomon boshqa tomonning 
so‘roviga ko‘ra milliy qonunchilik va ushbu Bitim 
qoidalariga ko‘ra shaxsga doir ma’lumotlar 
almashinuvi sohasidagi ma’muriy masalalar bo‘yicha 
o‘zaro huquqiy yordam ko‘rsatadi. 

Huquqiy yordam ko‘rsatish to‘g‘risidagi 
so‘rovning predmeti bo‘l ib fuqarolikning 
mavjudligi, tomonlar hududlarida doimiy 
(vaqtinchalik) bo‘lish (yashash) huquqini beruvchi 
hujjatlar mavjudligi, shaxslarning migratsiya 
ro‘yxatiga olinishi yoki yashash bo‘yicha 
hisobga olinganligi, shaxs nomidagi ro‘yxatga 
olingan ko‘chmas mulk va shaxslarning mulkiy 
xususiyatdagi majburiyatlari, shaxsning jinoiy yoki 
ma’muriy javobgarlikka tortilganligi to‘g‘risida, 
shaxsni tasdiqlovchi hujjatlarga oid shaxsga doir 
ma’lumotlar hisoblanadi. So‘rovlar so‘ralayotgan 
tomonning milliy qonunchiligi va mazkur Bitim 
qoidalariga muvofiq amalga oshiriladi.

Xushvaqt HAYITOV,
Xalqaro ishlar, mudofaa va xavfsizlik 
masalalari qo‘mitasi a’zosi:

– Mazkur qonun 
loy ihasin ing qabul 
q i l i n i s h i  M D H 
ishtirokchi-davlatlari 
o ‘ r tas ida  shaxsga 
d o i r  m a ’ l u m o t l a r 
a l m a s h i n u v i n i n g 
h u q u q i y 
mexanizmlarini yanada 

mustahkamlaydi. Eng muhimi, fuqarolar va 
fuqaroligi bo‘lmagan shaxslarning mulkiy 
hamda shaxsiy huquqlarini ishonchli himoya 
qilish, shuningdek, huquqiy munosabatlarda 
shaxsga doir ma’lumotlar muhofazasini 
ta’minlashga xizmat qiladi. 

Muhokamalardan so‘ng qonun loyihasi qabul 
qilindi va Senatga yuborildi.

Davlat arxitektura nazorati qay 
darajada bajarilmoqda?

Deputatlar qurilish va uy-joy kommunal 
xo‘jaligi vaziri Sh. Xidoyatovning “Aholi 
punkt lar in ing shaharsozl ik  huj jat lar iga 
shaharsozlik faoliyati subyektlari tomonidan 
rioya etilishi ustidan davlat arxitektura nazoratini 
amalga oshirish bo‘yicha olib borilayotgan ishlar 
to‘g‘risida”gi parlament so‘roviga berilgan javobini 
ham ko‘rib chiqdi.

Unda keltiril ishicha, davlat arxitektura 
nazoratini samarali amalga oshirish maqsadida 
2025-yilda vazirlik markaziy apparatida Davlat 
arxitektura nazorati departamenti tashkil etilgan. 
O‘tgan davr mobaynida departament tomonidan 
muayyan ishlar amalga oshirilgan.

Departament tomonidan 2025-yil yakuniga 
qadar 640 ta, joriy yil holatiga 520 ta, jami 

1160 ta o‘zboshimchalik bilan qurilgan bino va 
inshoot aniqlangan. Shundan, 1 110 ta obyektga 
ogohlantirish xati berilib, ma’muriy javobgarlik 
choralari qo‘llangan. 118 tasi hozirgi kunda 
bartaraf etilgan bo‘lsa, 65 tasi bo‘yicha majburiy 
buzdirish haqida sudga da’vo arizasi kiritilgan.

Nazorat tizimini raqamlashtirish maqsadida 
vazirlik tomonidan “Shaffof qurilish” milliy 
axborot tizimida o‘zboshimchalik bilan qurilgan 
bino va inshootlarni aniqlash hamda bartaraf 
etish bo‘yicha avtomatlashtirilgan tizim yaratildi. 
Mazkur tizim Adliya vazirligining “Notarius”, Ichki 
ishlar vazirligining “E-ma‘muriy ish”, Oliy sudning 
“Adolat”, Kadastr agentligining “UzKad” axborot 
tizimlari bilan integratsiya qilingan.

Parlament so‘roviga kelgan javobda 
qayd etilganidek, Davlat arxitektura nazorati 
departamenti hamda tuman va shahar Qurilish va 
uy-joy kommunal xo‘jaligi bo‘limlari xodimlari 232 
ta maxsus planshet vositalari bilan ta’minlangan.

S h u n i n g d e k ,  v a z i r l i k  t o m o n i d a n 
o ‘ zbosh imcha l i k  b i l an  qu r i l gan  b ino 
va inshootlarni aniqlash, bartaraf etishda 
jamoatchilik ishtirokini samarali tashkil etish 
maqsadida “Ogoh fuqaro” axborot tizimi 
yaratilgan bo‘lib, u orqali o‘zboshimcha qurilish 
olib borilayotgan holatlar to‘g‘risida xabar berish 
imkoni yaratildi.

Deputatlar ushbu yo‘nalishda vazirl ik 
tomonidan muayyan ishlar amalga oshirilgani, 
shu bilan birga, shaharsozlik to‘g‘risidagi 
qonunchilik hujjatlariga qat’iy rioya etilishini 
ta’minlash, noqonuniy qurilishlarning oldini 
olishda profilaktik va preventiv choralarni 
kuchaytirish, “Ogoh fuqaro” axborot tizimini 
yanada ommalashtirish yuzasidan tegishli 
tavsiyalar berdi.

Majlisda mazkur masala yuzasidan tizimli 
parlament nazorati olib borilishi qayd etilib, 
qurilish va uy-joy kommunal xo‘jaligi vazirining 
javobi ma’lumot uchun qabul qilindi.

Ichki ishlar vazirining javobi 
ko‘rib chiqildi

Majlisda ichki ishlar vazirining “Avtomobil 
yo‘llaridagi foto va video qayd etish texnika 
vositalarining yo‘l  harakati xavfsizl igini 
ta’minlashdagi samaradorligi hamda yo‘l 
harakati sohasiga axborot texnologiyalarini 
joriy etish borasida amalga oshirilayotgan ishlar 
to‘g‘risida”gi parlament so‘roviga javobi haqidagi 
masala ham ko‘rib chiqildi.

Ta’kidlanganidek, Qonunchilik palatasi 
deputatlarining saylov okruglarida fuqarolar bilan 
o‘tkazgan muloqotlari va uchrashuvlari davomida 
transport vositalari haydovchilari tomonidan 
sodir etilgan qoidabuzarliklarni aniqlovchi 
foto va video qayd etish texnika vositalari 
hamda ko‘chma fotoradarlarning faoliyati, sun’iy 
yo‘l notekisliklarni o‘rnatishda belgilangan 
standartlarga rioya etilmayotgani borasida 
bildirilgan ayrim e’tirozlardan kelib chiqib, ichki 
ishlar vaziriga parlament so‘rovi yuborilgan edi.

Xususan, parlament so‘rovida yo‘l chiziqlarini 
chizish, yo‘l infratuzilmasini rivojlantirish 
yo‘nalishidagi loyihalarni moliyalashtirish 
borasida amalga oshirilgan ishlar, foto va 
video qayd etish texnika vositalarining yo‘l 
harakati xavfsizligini ta’minlashdagi samaradorligi 
va natijadorligi, sun’iy yo‘l notekisliklarini 
o‘rnatishda belgilangan me’yor va standartlarga 
rioya etilishini ta’minlash yuzasidan amalga 
oshirilgan ishlar, yo‘l harakati ishtirokchilarining 
xavfsiz va erkin harakatiga to‘sqinlik qiluvchi 
noqonuniy sun’iy to‘siqlar hamda boshqa 
turdagi qurilmalarni o‘rnatish holatlari bo‘yicha 
aniqlangan qonunbuzilishlar kabi masalalar 
bo‘yicha tushuntirish berish so‘ralgan.

Vazirlik ma’lumotiga ko‘ra, 2022 – 2025-yilda 
78 844 ta yangi yo‘l belgilari o‘rnatilib, 49380 
ta yo‘l belgilari yangisiga almashtirilgan hamda 
1081 ta svetofor obyekti yangidan qurilgan. 
Shuningdek, 20 mln. 728 ming kv.m yo‘lda yotiq 
chiziqlari chizilgan.

Hozirgi kunda respublikamiz bo‘yicha 5425 
ta foto va video qayd etish texnika vositalari 
o‘rnatilgan. Bunda yo‘l-transport hodisalarining 
kunlik, haftalik, oylik, choraklik, yillik gorizontal va 
vertikal shakldagi tahlillari, shuningdek, harakat 
intensivligi, yo‘l infratuzilmasi holati, piyodalar 
va transport oqimi yuqori bo‘lgan hududlar 
o‘rganilgan holda, aholi murojaatlari hamda 
mutasaddi tashkilotlarning xulosalari kabi omillar 
inobatga olingan.

Natijada joriy yilning to‘rt oyida yo‘l-transport 
hodisalari 17,7 foizga kamayishiga erishilgan. 
Yo‘llar va ko‘chalarga o‘zboshimchalik bilan 
asossiz o‘rnatilgan yo‘l belgilari hamda sun’iy 
notekisliklarni aniqlash bo‘yicha o‘tkazilgan xatlov 
natijalari bo‘yicha 132 ta harakatni cheklovchi yo‘l 
belgilari hamda 202 ta to‘xtash va to‘xtab turish 
haqidagi yo‘l belgilari olib tashlangan. 

Bundan tashqari, yo‘l larda noqonuniy 
o‘rnatilgan jami 203 ta turli to‘siqlar hamda 308 
ta sun’iy notekisliklar bartaraf etilgan.

Deputatlar tomonidan mazkur sohadagi 
ishlarni izchil davom ettirish, xususan, yo‘l 
infratuzilmasini yaxshilash, foto va video qayd 
etish qurilmalari orqali huquqbuzarliklarni 
aniqlashda xatoliklarga yo‘l qo‘yilishining oldini 
olish, noqonuniy o‘rnatilgan sun’iy to‘siqlarni 
olib tashlash ishlarini jadallashtirish kabi dolzarb 
masalalar bo‘yicha choralarni kuchaytirish 
zarurligi ta’kidlandi.

Majlisda mazkur masala yuzasidan tizimli 
parlament nazorati olib borilishi qayd etilib, 
vazirning javobi ma’lumot uchun qabul qilindi.

Oliy Majlis Qonunchilik palatasi
Matbuot xizmati.

INSON HUQUQLARI VA 
QONUNIY MANFAATLARI KAFOLATI

–  M a z k u r 
“IPO” O‘zbekiston 
kompaniyalarining 

dunyo miqyosidagi ilk ommaviy 
qadami bo‘lib, turli darajadagi 
investorlar uchun yangi ufqlarni 
ochadi. Bu global iqtisodiyotda 
o‘zbekistonlik mutaxassislar 
salohiyatiga ishonch yanada 
oshayotganiga yana bir misol, 
– dedi “Templeton Global 
Investments” kompaniyasining 
mintaqaviy direktori Marius 
Dan.

Qirg‘izistonning sobiq bosh 
vaziri Joomart Otorbayev 
O‘zbekiston Milliy investitsiya 
jamg‘armasining xalqaro 
“IPO”sini butun Markaziy Osiyo 
uchun “burilish nuqtasi” deb 
baholadi. Uning fikricha, bu 
muhim signal – O‘zbekiston – 
global investorlar uchun ochiq 
va ishonchli bozor. Uning 
ta’kidlashicha, boshqaruvni 
“F rank l i n  Temp le ton ”ga 
o‘tkazish, ayniqsa, muhim 
bo‘lib, investorlarning shaffoflik 
va siyosiy aralashuv haqidagi 
xavotir lar ini  kamaytiradi. 
Kuzatuvchilarning fikricha, 
agar loyiha uzoq muddat 
muvaffaqiyatli davom etsa, 
bu  o ‘z -o ‘z idan  na faqa t 
O‘zbekistonga, balki butun 
min taqaga munosabatn i 
tubdan yaxshilaydi. Uzoq 

vaqt davomida yuqori xavfli 
hudud sifatida qabul qilingan 
Markaziy Osiyo endilikda 
yuqori  o ‘s ish salohiyat i , 
zamonav iy  in f ra tuz i lma, 
energetika va yirik korporativ 
loy iha la r  b i lan  xa lqaro 
investitsiyalarni jalb qiladigan 
makonga aylanadi.

Qisqa fursatda O‘zMIJ 
a k s i y a l a r i g a  u m u m i y 
buyurtmalar hajmi qariyb 
2,5 milliard dollarga yetgani 
nafaqat O‘zbekiston vakillarini, 
balki London fond birjasi 
rahbar i ya t i  uchun  ham 
quvonarli voqelik bo‘ldi.

“F rank l i n  Temp le ton ” 
bosh ijrochi direktori Jenni 
Jonson O‘zbekiston hukumati 
bilan davlat korxonalarida 
samarali boshqaruvni joriy 
e t i sh ,  ba rqa ro r  b i znes 
muhitini shakllantirish va 
mahall iy kapital bozorini 
rivojlantirish bo‘yicha hamkorlik 
q i layotgan idan mamnun 
ekanini alohida ta’kidladi. 
Uning fikricha, “IPO” orqali jalb 
qilinayotgan xalqaro kapital 
O‘zbekiston iqtisodiyotining 
eng muhim tarmoqlar in i 
modernizatsiyalash va yangi 
investitsiyaviy loyihalarni ishga 
tushirishga turtki beradi.

Ayt ish jo izk i ,  xa lqaro 
“IPO” mamlakat iqtisodiyoti 
qanchalik tushunarli va jahon 
biznesiga maqbul bo‘lganining 
muhim indikatori sanaladi. 
Sababi bunday maydonga 
chiqish uchun faqat jozibali 
a k t i v l a r g a  e g a  b o ‘ l i s h 
yetarl i  emas. Investorlar 
qator  omi l la r,  xususan, 
qonunchi l ik  barqaror l ig i , 
mulk huquqlarining himoyasi, 
tartibga solishning shaffofligi, 
iq t isodiyotning ochiql ig i , 
davlat siyosatining xalqchilligi 
va demokratik tamoyillarga 
mosligini alohida baholaydi.

O‘zbekistonda biznes uchun 
ma’muriy to‘siqlar bartaraf 
eti l ib, soliq va moliyaviy 

tizimlar isloh qilinmoqda. 
Jahon savdo tashkilotiga 
a’zo bo‘lishga tayyorgarlik 
doirasida birgina 2025-yilda 
68 ta  normat iv-huquqiy 
hujjat xalqaro standartlarga 
m o s l a s h t i r i l d i .  E k s p o r t 
jarayonlari soddalashtirildi, 
qator cheklovlar bekor qilindi, 
tadbirkorlar uchun texnik va 
byurokratik to‘siqlar sezilarli 
darajada qisqartir i ldi. Bu 
boradagi ishlar esa bugun 
xalqaro maydonda o‘z natijasini 
yaqqol ko‘rsatdi.

Darvoqe, avvalroq Milliy 
invest i ts iya jamg‘armasi 
o‘zining aksiyalarini birlamchi 
ommaviy taklif (“IPO”) qilishni 
muvaffaqiyatli boshlagani va 
buning natijasida kompaniya 
aksiyalari ulushining 31 foizi 
603,6 million dollarga sotilgani 
ma’lum qilingandi. O‘shanda 
aksiyalarning taqsimlanishi 
ham mahalliy, ham xorijiy 
investor la r  uchun keng 
imkoniyatlar taqdim etdi: 
dastlabki daqiqalardayoq 
Toshkent  fond b i r jas ida 
jami sotuvga chiqari lgan 
aks i ya la rn ing  qa r i yb  3 
foizi (47,9 mln. dona) o‘z 
xaridorlarini topdi. Xalqaro 
bozor – London fond birjasida 
1,5 tri l l ion donaga yaqin 
aksiyalar global depozitar 

tilxatlari (GDR) ko‘rinishida 
joylashtirildi.

Xabarlarga ko‘ra, talab 
taklifdan to‘rt karra yuqori 
bo‘lgan. “BlackRock”, “Franklin 
Resources” ,  “Redwheel” 
tomonidan boshqariladigan 
ay r im  jamg ‘a rma la r  va 
hisobvaraqlar, shuningdek, 
to‘laligicha “Allan & Gill Gray 
Foundation”ga tegishli ikkita 
g‘aznachil ik kompaniyasi 
asosiy investorlar sifatida 
ishtirok etgan. Agar kelgusi 
bir oy ichida qo‘shimcha 
joylashtirish opsioni (over-
al lotment)  to ‘ l iq amalga 
oshsa, sotilgan ulush 35 
foizga, tushgan mablag‘ 
esa 692 mil l ion dollarga 
yetishi kutilmoqda. Ushbu 
mablag‘ larn ing barchasi 
t o ‘g ‘ r i dan - to ‘g ‘ r i  dav la t 
byudjetiga yo‘naltiriladi.

Toshkent davlat agrar 
universiteti professori, iqtisodiyot 
fanlari doktori Muhammadali 
Saidovning ta’kidlashicha, 
xalqaro kapital, ayniqsa, 
bu beqaror davrda juda 
ehtiyotkor. Yirik institutsional 
investorlar yangi bozorlarga 
faqat his-tuyg‘ular yoki siyosiy 
bayonot la rga  asos lan ib 
kirishmaydi. Ularning qarorlari 
mamlakatning makroiqtisodiy 
barqarorligi, islohotlar sifati, 
qonunchilik holati va uning 
rivojlanish istiqbollarini batafsil 
baholashdan so‘ng qabul 
qilinadi. Shuning uchun hozirgi 
“IPO” so‘nggi yillarda izchil 
islohotlarga xalqaro maydonda 
berilgan yuqori bahodir.

Binobarin, 2016-yi ldan 
beri O‘zbekiston iqtisodiyotni 
liberallashtirishga qaratilgan 
keng ko‘ laml i  is lohot lar 
sharofati tufayli dunyo bozoriga 
dad i l  ch iq ib  bormoqda. 
Bugungi yangil ik esa bu 
boradagi maqsadli yurishning 
yana bir tasdig‘idir.

Abdunabi ALIQULOV
(“Xalq so‘zi”).

Avvalroq Milliy investitsiya jamg‘armasi 
o‘zining aksiyalarini birlamchi ommaviy 
taklif (“IPO”) qilishni muvaffaqiyatli 
boshlagani va buning natijasida kompaniya 
aksiyalari ulushining 31 foizi 603,6 million 
dollarga sotilgani ma’lum qilingandi. 
O‘shanda aksiyalarning taqsimlanishi 
ham mahalliy, ham xorijiy investorlar 
uchun keng imkoniyatlar taqdim etdi: 
dastlabki daqiqalardayoq Toshkent 
fond birjasida jami sotuvga chiqarilgan 
aksiyalarning qariyb 3 foizi (47,9 mln. dona) 
o‘z xaridorlarini topdi. Xalqaro bozor – 
London fond birjasida 1,5 trillion donaga 
yaqin aksiyalar global depozitar tilxatlari 
(GDR) ko‘rinishida joylashtirildi.

Hukumatning tegishli qarori bilan har yili oktabr oyiga qadar 2 bosqichda Alisher Navoiy nomidagi
xalqaro o‘zbek tili olimpiadasi tashkil etiladi.

Turkiy davlatlar tashkiloti nafaqat a’zo mamlakatlar manfaatlariga 
xizmat qiladigan mintaqaviy platforma, balki xalqaro tinchlik, barqaror 
taraqqiyot va sivilizatsiyalar o‘rtasidagi muloqotni mustahkamlashga 
hissa qo‘sha oladigan muhim global subyektga aylanmoqda. Bu esa 
tashkilotning siyosiy muloqot, iqtisodiy hamkorlik, transport-logistika 
bog‘liqligi, energetik xavfsizlik va madaniy-gumanitar aloqalar sohasidagi 
sa’y-harakatlari tobora yangi bosqichga ko‘tarilayotganini anglatadi. 

Eng muhimi, TDT o‘zaro ishonch, umumiy qadriyatlar va pragmatik 
sheriklikka tayangan holda keng mintaqada barqarorlik va taraqqiyotni 
ta’minlashga xizmat qiladigan samarali hamkorlik modeli sifatida xalqaro 
hamjamiyat e’tiborini qozonmoqda.

Ilhomjon TO‘XTASINOV,
O‘zbekiston davlat jahon tillari universiteti rektori, professor.

INTELLEKTUAL SALOHIYAT VA BIRDAMLIK
– TURKIY DUNYONING YANGI DAVRDAGI BOSH FORMULASI
Bu shunchaki texnologiya 

emas,  bu ke la jakdag i 
iqtisodiy o‘sish nuqtalarini belgilab 
beruvchi “raqamli  suverenitet” 
poydevoridir. Mintaqaning an’anaviy 
ravishda energiya resurslari (gaz, neft) 
va logistikaga tayangan iqtisodiyoti 
endi “Ma’lumotlar iqtisodiyoti” (Data 
Economy) bilan to‘ldirilmoqda. Data-
markazlarga tikilayotgan 6 milliard 
dollarlik investitsiya O‘zbekistonni 
mintaqaning “raqamli xabi”ga (hub) 
ay lant i r ish uchun mustahkam 
poydevor bo‘ladi.

O‘zbekiston i lgari surgan “5 
million sun’iy intellekt yetakchilari” 
dasturi mintaqadagi demografik 
imkoniyatdan unumli foydalanishning 
eng to‘g‘ri yo‘lidir. Texnologiyani 
sot ib ol ish mumkin, lekin uni 
boshqaradigan mutaxassislarni tizimli 
ravishda tayyorlash kerak. Ushbu 
dastur orqali mintaqada nafaqat 
iste’molchilar, balki global bozor 
uchun SI yechimlarini yaratuvchi 
yangi avlod shakllanadi. Bu ishsizlik 
muammosini hal qilish va yuqori 
texnologik ish o‘rinlarini yaratishda 
eng samarali yo‘ldir.

O‘zbekiston va Qozog‘ iston 
tomonidan tashki l  et i layotgan 
Qo‘shma venchur jamg‘armasi 
yoshlarning g‘oyalarini real biznes 
loyihalar iga aylant i r ish uchun 
moliyaviy “lift” vazifasini o‘taydi. 

Sammitda tilga olingan eng noyob 
g‘oyalardan biri – O‘zbekistondagi 
I s lom s iv i l i za ts iyas i  markaz i 
negizida tarixiy-madaniy manbalarni 
yagona “Big Data” platformasiga 
jamlash. Bu – turkiy dunyoning 
boy merosini zamonaviy ilm-fan 
ti l iga o‘girish demak. Yassaviy 
tariqatining bag‘rikenglik g‘oyalarini 
SI imkoniyatlari orqali tadqiq etish va 
targ‘ib qilish mintaqada ma’rifatli islom 
hamda ilm-fan uyg‘unligini ta’minlaydi. 

Texno log ik  r i vo j lan ish ,  o ‘z 
navbatida, kibertahdidlarni ham 
keltirib chiqaradi. Turkiy kiberxavfsizlik 
alyansini tuzish taklifi – mintaqaning 
raqaml i  infratuzi lmasini ,  bank 
tizimlarini va davlat sirlarini tashqi 

h u j u m l a r d a n 
h imoya q i l ish 
uchun zarur. Bu 
a lyans  tu rk i y 
d a v l a t l a r n i n g 
ham iqt isodiy, 
ham mudofaa 
s o h a s i d a g i 

texnologik muvofiqligini oshiradi. 
Dunyoda global texnologik kuchlar 

o‘rtasida raqobat ortgan bir paytda 
turkiy davlatlarning yagona “Raqamli 
yo‘lak” va “Kiberxavfsizlik alyansi” 
atrofida birlashishi ularning tashqi 
texnologik bog‘liqligini kamaytiradi. Bu 
o‘z ma’lumotlari va raqamli kelajagini 
o‘zlari nazorat qilish demakdir.

Loyihalar samaradorligi 
oshadi

Ta’kidlash joizki ,  “E-Permit” 
t i z i m i n i n g  j o r i y  e t i l i s h i  v a 
bojxona ma’lumotlarining to‘ l iq 
raqamlashtirilishi Xitoy – Qirg‘iziston 
– O‘zbekiston va O‘rta koridor kabi 
loyihalarning samaradorligini bir 
necha bor oshiradi. Bu mintaqani 
shunchaki tranzit yo‘li emas, balki 
yuqori tezlikdagi raqamli savdo xabiga 
aylantiradi. 

Prezidentimiz tashabbusi bir-biri 
bilan uzviy bog‘liq bo‘lib, yagona 
bir maqsadga – turkiy dunyoni 
asrimizning intellektual va texnologik 
markaziga aylantirishga xizmat qiladi. 
Ushbu strategiyaning ahamiyati 
shundaki, u faqat iqtisodiy foydani 
emas, balki xalqlarning madaniy 
birligi, yoshlarning kelajagi hamda 
mintaqaviy xavfsizlikni ham qamrab 
olgan. Agar ushbu tashabbuslar 
to‘liq amalga oshsa, turkiy dunyo 
yaqin kelajakda jahon iqtisodiyotida 
resurslari bilan birga, SI yetakchilari 
va innovatsion ekotizimlari bilan ham 
hal qiluvchi omilga aylanadi. Ya’ni 
intellektual salohiyat va birlik, bu – 
turkiy dunyoning yangi davrdagi bosh 
formulasi.

Ay t i s h  j o i z k i ,  o ‘ z  y o ‘ l i n i 
maslahatlashuv platformasi sifatida 
boshlagan TDT formati oxirgi o‘n 

munosabatlar o‘rnatilgan. Shu sababli 
O‘zbekiston uchun tashkilot faoliyatini 
aniq mazmun bilan to‘ldirish o‘ta 
muhim. Boshqacha aytganda, gap 
shunchaki ramziy ittifoq haqida 
emas, balki sezilarli natijalar berishi 
kerak bo‘lgan jonli mexanizm haqida 
ketmoqda. 

Turkiy davlatlar tashkiloti xalqaro 
maydonda barqarorlashtiruvchi va 
ijobiy ta’sir ko‘rsata oladigan nufuzli 
global tuzilmaga aylanishi zarur. 
Ya’ni u qo‘shni davlatlar uchun yangi 
imkoniyatlar eshigini ochib beradigan, 
keng hududda boshqalarga tahdid 
solmaydigan, aksincha, barcha 
uchun taraqqiyot va hamkorl ik 
manbai bo‘lgan mustahkam birlik 
namunasini namoyon eta olishi kerak. 
Bu esa o‘zaro ishonch, iqtisodiy 
integratsiya, transport va logistika 
bog‘liqligi, energetik hamkorlik hamda 
madaniy yaqinlikka tayangan aniq 
tashabbuslarni ishlab chiqish orqali 
amalga oshadi.

Maqsad – ulkan demografik 
salohiyat, boy iqtisodiy resurslar, 
geosiyosiy imkoniyatlar va umumiy 
madaniy  merosga ega turk iy 
dunyoni yangi mintaqaviy va global 
muvozanatlar shakllanayotgan davrda 
to‘laqonli kuch markaziga aylantirish. 
Turkiy davlatlar tashkilotida umumiy 
ildizlar, o‘zaro qo‘llab-quvvatlash, 
teng manfaat hamda pragmatizmga 
asoslangan hamkorlikning muqobil 
modelini taklif qilish uchun noyob 
imkoniyat mavjud.

yil ichida sifat jihatdan o‘zgardi. 
Ushbu o‘zgarish Yevroosiyoda kuchlar 
muvozanatining o‘zgarishiga to‘g‘ri 
keldi. An’anaviy ittifoq bloklarining 
zaif lashuvi, global institutlarga 
ishonch inqirozi hamda mintaqaviy 
ittifoqlarning kuchayishi fonida turkiy 
davlatlar tarixiy va madaniy aloqalar 
asosida yaqinlashish qobiliyatini 
namoyon etdi. 

E’tiborlisi, O‘zbekiston 2019-yilda 
Turkiy davlatlar tashkilotiga a’zolikka 
rasman qabul qilinganidan beri tuzilma 
faoliyatini yanada rivojlantirishga 
qaratilgan muhim tashabbuslarni ilgari 

surdi hamda tashkilotning eng faol 
a’zolaridan biriga aylandi.  

Ahamiyat bering, 2019 – 2025-yillar 
davomida Prezidentimiz tomonidan 
hamkorl ikni  chuqurlasht i r ishga 
qaratilgan 116 ta tashabbus ilgari 
surildi. Eng muhimi, bu takliflar 
qog‘ozda qolib ketmadi, aksincha, 
ularning 64 tasi to‘liq amalga oshirildi, 
qolganlari esa yakuniy bosqichda 
turibdi. Bu ko‘rsatkich O‘zbekistonning 
tu rk i y  makonda  i n teg ra ts i ya 
jarayonlariga nisbatan tizimli va 
natijaga yo‘naltirilgan yondashuvini 
ko‘rsatadi.

Strategik ahamiyatga 
ega qarorlar

Turkiston sammit i  norasmiy 
maqomga ega bo‘lsa-da, unda 
qabul qilingan qarorlar strategik 
ahamiyatga ega. Kun tart ibida 
“Turkiy dunyo nigohi – 2040” 
dasturini amalga oshirish, bojxona 
to‘siqlarini kamaytirish va yagona 

t r a n s p o r t  m a k o n i n i  y a r a t i s h 
masalalari markaziy o‘rin tutishi 
bejiz emas. Turkiy davlatlar tashkiloti 
–  ke la jakdagi  xavf -xatar larga 
qarshi jamoaviy qalqon. 2026-yilgi 
Turkiston sammiti turkiy xalqlarning 
nafaqat madaniy, balki siyosiy va 
iqtisodiy jihatdan bir butun kuchga 
aylanayotganini namoyish etadi. 

Dunyoda keskinlik ortayotgan 
s h a r o i t d a  b u n d a y  i t t i f o q 
m i n t a q a m i z n i n g  b a r q a r o r l i g i 
va farovonligi uchun eng muhim 
kafolatlardan biridir. Aniqroq aytganda, 
XX asrda Yevropa Ittifoqi insoniyat 

tarixiy va siyosiy hayotida, xalqaro 
tinchlikning ta’minotida qanday rol 
o‘ynagan bo‘lsa, XXI asrda turkiy 
davlatlar birligi ham shu funksiyani, 
ayni paytda yanada katta siyosiy 
tajriba va potensial bilan amalga 
oshirish imkoniga ega.

Turkiy davlatlar tashkilotining 
o‘ziga xosligi yana shundaki, barcha 
a’zo davlatlarda siyosiy barqarorlik 
ta’minlangan va o‘zaro do‘stona 

So‘nggi yillarda Turkiy davlatlar tashkiloti barqaror 
rivojlanish sur’atlarini namoyish etayotgan nufuzli 
tuzilmaga aylandi. Jumladan, 2025-yilda TDT davlatlari 
umumiy iqtisodiy salohiyati 2,4 trillion dollardan oshdi 
va uning dinamikasi global o‘sishdan ikki barobar yuqori 
bo‘ldi. O‘tgan yili O‘zbekistonning TDT mamlakatlari bilan 
savdo aylanmasi 14 foiz o‘sdi.

Ta’kidlanganidek, ushbu 
to ‘p lamda Prez iden t im iz 
Shavka t  M i r z i yoyevn ing 
2025-yil davomidagi serqirra 
faoliyati, davlat boshqaruvi, 
xalqaro diplomatiya, iqtisodiy 
islohotlar, ekologik barqarorlik, 
ijtimoiy himoya, ilm-fan, ta’lim 
va madaniyat  sohalar ida 
amalga oshirgan ishlari hujjatli 
manbalar, tahliliy sharhlar va 
fotolavhalar asosida ochib 
berilgan.

Nashrda yil davomida yuz 
bergan siyosiy, iqtisodiy va 
ijtimoiy jarayonlar muayyan 
xronologik ketma-ketlik asosida 
yoritiladi. Kitob oylar kesimida 
tartiblangan bo‘lib, har bir 
oy avvalida Prezidentimiz 

Taqdimot

ISLOHOT ODIMLARI AKS 
ETGAN TO‘PLAM

O‘zbekiston Respublikasi Prezidenti 
Administratsiyasi huzuridagi Ommaviy axborot 
vositalari uchun kontent tayyorlash markazida “Yurt 
qayg‘usida 365 kun” kitobi taqdimoti bo‘lib o‘tdi. 
Unda mamlakatimiz ijodkor ziyolilari, jamoat arboblari, 
keng jamoatchilik vakillari hamda ommaviy axborot 
vositalari xodimlari qatnashdi.

Terapiya fakulteti:
	 1.“Funksional diagnostika” kafedrasi professori;
	 2.“Pulmonologiya, Klinik allergologiya kursi bilan” kafedrasi dotsenti;
	 3.“Gastroenterologiya va fizioterapiya” kafedrasi dotsenti.

Pediatriya fakulteti:
	 1.“2-akusherlik va ginekologiya” kafedrasi dotsenti.

Xirurgiya fakulteti:
	 1.“Tibbiy radiologiya” kafedrasi dotsenti.

Menejment, ijtimoiy va birlamchi sog‘liqni saqlash fakulteti:
	 1.“Preventiv tibbiyot va valeologiya asoslari” kafedrasi katta o‘qituvchisi.

Manzil: Toshkent shahri, Mirzo Ulug‘bek tumani, Parkent ko‘chasi, 51-uy.
Tel.: (71) 267-60-74

TA’LIM
yangiliklari

Tanlovning ochilish marosimi 
k e c h a  To s h k e n t  d a v l a t 
iqtisodiyot universitetida bo‘lib 
o‘tdi.

Mazkur bilimlar bellashuvida 
Qoraqalpog‘iston Respublikasi, 
v i l o y a t l a r  v a  To s h k e n t 
shahridan saralab olingan 

TANLOVNING FINAL 
BOSQICHI BOSHLANDI

Joriy yilning 19 – 22-may kunlari Toshkent shahrida 
“Mirzo Ulug‘bek vorislari” respublika tanlovining yakuniy 
bosqichi o‘tkazilmoqda.

280 nafar  iq t idor l i  yosh 
o‘zining innovatsion g‘oyalari, 
s tar tap loy ihalar i  hamda 
ixtirochilik ishlanmalari bilan 
qatnashmoqda.

O‘zDJTU talabasi 
Nigina SALOHIDDINOVA 

tayyorladi.

Festivalda ishtirokchilar 
s p o r t  m u s o b a q a l a r i d a 
kuch sinashib,  j ismoniy 
tayyorgarliklarini namoyish 
etdi. Intellektual o‘yinlarda 
bilim va mantiqiy fikrlash 
salohiyat lar in i  s inovdan 
o ‘ t k a z d i .  S e m i n a r  v a 
treninglarda yangi bi l im 
hamda tajribalarga ega bo‘ldi. 
Madaniy chiqishlar orqali 
milliy qadriyatlar, san’at va 
ijodkorlikni ko‘rsatdi. 

Ta d b i r l a r  d a v o m i d a 

PREZIDENT MAKTABLARI 
O‘RTASIDAGI FESTIVAL

o‘quvchilar o‘zaro tajriba 
almashish, yangi tanish 
orttirish va jamoaviy ishlash 
ko‘nikmalarini rivojlantirish 
imkoniga ega bo‘ldi. Eng 
muhimi, turli shaharlardagi 
Prezident maktablari jamoalari 
o‘rtasidagi do‘stona aloqalar 
yanada mustahkamlandi.

Tadbirlar so‘ngida turli 
musobaqa va loyihalarda faol 
ishtirok etgan o‘qituvchi va 
o‘quvchilar esdalik sovg‘alari 
bilan taqdirlandi.

faoliyatining asosiy yo‘nalishlari 
qisqacha jamlangan. Shundan 
so‘ng muhim voqealar, tashriflar, 
uchrashuvlar, videoselektor 
y i g ‘ i l i s h l a r i ,  x a l q a r o 
muzokara lar,  imzolangan 
hujjatlar, tashabbus va loyihalar 
alohida bo‘limlar kesimida 
batafsil sharhlangan.

M a z k u r  y o n d a s h u v 
o ‘quvchiga y i l  davomida 
amalga oshirilgan islohotlar 
dinamikasini izchil kuzatish, 
d a v l a t  b o s h q a r u v i d a g i 
ustuvor yo‘nalishlar qanday 
shakl langani  va ularning 
o‘zaro uzviy bog‘liqligini yaxlit 
manzarada anglash imkonini 
beradi.

“Xalq so‘zi”.

Ixtisoslashtirilgan ta’lim muassasalari agentligi 
tizimidagi Prezident maktablari jamoalari o‘rtasida 
an’anaviy tarzda “Spirituality, Sport, Science, 
Socializing” (4S) festivali o‘tkazib kelinmoqda. 
Bu yilgi festival ham yuksak saviyada tashkil 
etilib, unda Buxoro, Guliston, Jizzax, Navoiy, Nukus, 
Nurafshon, Qarshi, Samarqand, Termiz, Toshkent va 
Xiva shaharlaridagi Prezident maktablari jamoalari 
qatnashdi.

Qabul umumta‘lim maktabida 
o ‘ q i y o t g a n  y o k i  5 - s i n f g a 
o‘tayotgan, viloyat yoki shahar 
sport boshqarmalari, federatsiyalar 
v a  s p o r t  m a k t a b l a r i n i n g 
tavsiyanomalariga ega bo‘lgan 
bolalar orasida amalga oshiriladi. 
Nomzodlar kamida 2-razryad sport 
toifasiga ega bo‘lishi shart.

Hujjatlarni qabul qilish muddati:
2026-yil 1-iyuldan 31-iyulgacha.

REKLAMA

E‘LON
Respublika olimpiya zaxiralari tennis maktabi 

2015-2016-yillarda tug‘ilgan iqtidorli o‘g‘il va qiz 
bolalar o‘qishga qabul qilinishini e‘lon qiladi.

Manzil:
100125, Toshkent shahri, Mirzo 

Ulug‘bek tumani, Yalang‘och 
mavzesi, Respublika olimpiya 
zaxiralari tennis maktabi.

Tanlov (test sinovlari) boshlanishi:
2026-yil 10-avgustdan boshlab.
Qo‘shimcha ma‘lumot uchun 

murojaat:
Telefonlar: (97) 380-86-66,
(99) 488-39-79.

TIBBIYOT XODIMLARINING KASBIY MALAKASINI 
RIVOJLANTIRISH MARKAZI KAFEDRALAR BO‘YICHA 
QUYIDAGI LAVOZIMLARGA TANLOV E’LON QILADI:

– Bu daraxtning bargi ipak 
qurti uchun yaxshi ozuqa 
hisoblanadi, – deydi fermer 
xo‘jaligi rahbari Abdulfattoh 
Musulmonqulov. – Buning 
uchun ipak qurtining “Tasa” 
nom l i  yovvoy i  t u r i dan 
foydalaniladi. U daraxtda tabiiy 
sharoitda yashaydi va shoxiga 

Ipak qurti daraxtda 
parvarishlanadi

pilla o‘raydi. Yovvoyi bo‘lgani 
sababli iqlimdagi har qanday 
sharoit va o‘zgarishlarga 
moslashuvchan bo‘ladi. Xitoyda 
keng tarqalgan ushbu usul 
pillaning sifati va hosildorligiga 
i job iy  ta ’s i r  ko ‘ rsa tad i . 
Qolaversa, xarajatlar ancha-
muncha kamayib, yuqori hosil 
olish imkoniyati yaratiladi. 
Hozirda daraxt ko‘chatlari 

m a m l a k a t i m i z  i q l i m i g a 
moslashtirilmoqda. Shu yilning 
avgust oyida yovvoyi ipak 
qurtlari olib kelish boshlanadi.

Mutaxassislarning ma’lum 
qilishlaricha, yangi usulda 
yetishtirilgan pilla jigarrang 
bo‘lib, ipagi oddiy pilla tolasiga 
nisbatan ancha mustahkamdir. 

Saminjon HUSANOV
(“Xalq so‘zi”).

Marhamat tumanidagi “Ipak ko‘chat 
klaster” fermer xo‘jaligida pillachilik sohasini 
yangi bosqichga olib chiqish bo‘yicha 
izlanishlar olib borilyapti. Dala sharoitida ipak 
qurtini boqish hamda undan yuqori sifatli 
pilla olish maqsadida Xitoydan “Antereya 
perniy” daraxt ko‘chatlari keltirilib, parvarish 
qilinmoqda.

Tajriba

MAHALLIY ISHLAB CHIQARUVCHILAR 
QO‘LLAB-QUVVATLANADI

Sanoat kooperatsiyasi va 
davlat xaridlari agentligi, Tog‘-kon 
sanoati va geologiya vazirligi, 
Toshkent viloyati hokimligi, 
“Olmaliq kon-metallurgiya 
kombinati” aksiyadorlik jamiyati 
hamda Elektron kooperatsiya 
portali hamkorligida tashkil 
etilgan mazkur ko‘rgazmada 
sanoatning turli tarmoqlari uchun 

mahalliylashtirish imkoniyatlari, 
yangi ishlab chiqarish loyihalari 
va zamonaviy hamkorlik 
mexanizmlari keng namoyish 
etildi.

Ko ‘ rgazma  do i ras ida 
interfaol texnologiyalardan 
samarali foydalanildi. Touch 
panellar, QR-kodlar, maxsus 
“Telegram bot” va “B2G” 
stendlari orqali ishtirokchilar 
korxonalar haqida tezkor 

ma’lumot olish, murojaat 
va takliflar yuborish hamda 
ularning i jrosini kuzatish 
imkoniyatiga ega bo‘ldi. 

I n t e r f a o l  e k r a n l a r d a 
erishilgan kelishuvlarning real 
vaqt rejimida namoyish etilishi 
tadbirning ochiq va shaffof 
ruhda o‘tishini ta’minladi.

Otabek ISROILOV
(“Xalq so‘zi”).

Ohangaron shahridagi sanoat 
zonasida o‘tkazilgan “Milliy sanoat 
zanjiri” ko‘rgazmasi mamlakatimizda 
sanoat kooperatsiyasini rivojlantirish, 
mahalliy ishlab chiqaruvchilarni qo‘llab-
quvvatlash va yirik korxonalar bilan 
tadbirkorlar o‘rtasidagi hamkorlikni 
kengaytirishga qaratilgan muhim 
tadbirlardan biri bo‘ldi.

Ko‘rgazma


